
МУ²АНДИСЛИК ТАЪЛИМИДА ИЛ¡ОР ТАЖРИБА
саноатни ра¿амли ºзгартириш дастури

Ижтимоий-сиёсий газета № 248 (1037), 2023 йил 29 ноябрь, чоршанба

2020 йил 25 январдан чиқа бошлаган    

ФАРМАЦЕВТИКА ВА ЭЛЕКТРОТЕХНИКА 
САНОАТИДАГИ ДОЛЗАРБ 

МАСАЛАЛАР МУ²ОКАМА ¯ИЛИНДИ

Бугунги ОТМ ўқитувчиси кунига 24 соат 
онлайн янги авлод талабаларига мос усул 
ва услубларни танлаши лозим. Уларга 
ҳам фаол ўрганиш, ҳам мулоҳаза юритиш 
учун вақт керак. Муҳандислик педагогика-
сининг ютуқларига асосланиб, ўқитувчи-
ларга тўрт асосий таълим назариясидан 
фойдаланиш тавсия этилади: амалий 
машғулот, энг муҳим билимни узатиш, юм-
шоқ компетенция, масъулият.

Тошкент кимё технология инс-
титутидаги муҳандислик таълими 

моделининг муҳим хусусияти кўп 
тармоқлилик, турли вазифа ва муль-
титехнологияларга асосланганида-
дир. Институтда талабалар учун ўз-
гарувчан технологик парадигмаларга 
мослашувчан ва фаол муносабатда 
бўлиш имконини берувчи индивидуал 
таълим траекториялари тизими жорий 
этилмоқда, “Олий муҳандислик макта-
би” лойиҳаси амалга оширилмоқда.

Мазкур муҳим платформа Барқа-
рор ривожланиш мақсадларига эри-
шишда минтақавий шерикликнинг 
амалий механизми сифатида ниҳоят-
да зарурлигини яққол кўрсатди. Унинг 
доирасида тижорат, коммуникация, 
транспорт ва логистика, рақамлаш-
тириш, энергетика, сув ресурслари, 

экология, гендер тенглик ва бошқа 
соҳаларда амалий ҳамкорликни кен-
гайтиришга қаратилган 400 дан ортиқ 
лойиҳа ҳаётга татбиқ этилди, савдо-
ни соддалаштириш ва инновацион 
ривожланиш стратегиялари қабул қи-
линди.

Икки давлат раҳбарларининг сиёсий 
иродаси ва узоқни кўзлаб юритаётган 
оқилона сиёсати туфайли сўнгги йил-
ларда мамлакатларимизнинг кўп қирра-
ли ҳамкорлиги янги босқичга кўтарилди, 
дўстлигимиз янада мустаҳкамланди. 

Ўзаро сиёсий ишонч қарор топиб, 
икки дўст давлат БМТ, Туркий дав-
латлар ташкилоти, Ислом  ҳамкорлик 

 ташкилоти, Мустақил Давлатлар 
Ҳамдўстлиги ва бошқа халқаро тузил-
малар доирасида бир-бирини қўллаб 
келмоқда. Бу ҳамкорлик иқтисодий, 
сиёсий, парламентлараро алоқалар, 
маданият ва ижтимоий, умуман, барча 
соҳаларда кенг қулоч ёзиб, муваффа-
қиятларга эришяпти.

МАРКАЗИЙ ОСИЁ 
И¯ТИСОДИЁТИ 

глобал аҳамиятга 
молик ўзаро боғлиқлик маркази

Муносабат

Нуқтаи назар

Ўзбекистон ва Озарбайжон ҳамкорлиги ҳақида гап борганида, 
чуқур тарихий илдизларга эга дўстлик алоқалари кўзга ташланади. 

Бу муносабатлар вақт синовидан ўтган, тобора ривожланиб, 
мустаҳкамланиб бораётган яқинлик ришталаридир. Халқларимизни 

тил, дин, муштарак маданият ва боқий анъана, қадрият ва  
урф-одатлар боғлаб туради.

Янги Ўзбекистон ёшлари

МА¥ОРАТ, МЕ¥НАТ  
ВА БИЛИМ ТАНТАНАСИ
Ўтган ҳафта Апеннин ярим оролидан келган мужда ҳар бир юртдошимизнинг 

қалбини ғурурга тўлдирди. Италиянинг Монтесильвано шаҳрида ўтказилган шахмат бўйича 
18 ёшгача ёшлар ўртасидаги жаҳон чемпионатида ҳамюртимиз Афрўза Ҳамдамова ғолиб 
бўлди. 14 ёшли Афрўзанинг Ўзбекистон тарихида қизлар орасидаги илк жаҳон чемпиони 

бўлгани қувончли воқеадир.

Афрўза Ҳамдамова 14 ёшида жаҳон чемпиони бўлди

Мамлакатимиз ижтимоий-иқтисодий фаровонлиги инсон капиталига 
асосланади. Шунинг учун ҳам кадрлар билан таъминлаш масаласи 

ёнилғи-энергетика комплексини ривожлантириш стратегиясида муҳим 
ўрин тутади. Вақт кўрсатганидек, янги компетенциялар пайдо бўлмоқда. 

Улар асосий фанлар, жумладан, кимё фанини ўрганишга асосланган 
бўлиши керак. Шу маънода, Тошкент кимё технология институти 

кафедра ва лабораторияларида жараён муваффақиятли бажарилмоқда.

Транспорт-логистика  Бугуннинг гапи

МУЛЬТИМОДАЛ 
РА¯АМЛАШТИРИШ 
ПЛАТФОРМАСИ

халқаро ҳамкорликнинг 
самарали механизмига айланади ЭНЕРГЕТИКА РЕСУРСЛАРИ 

БАР¯АРОРЛИГИ
исрофгарчилик ҳам, 

тежамкорлик ҳам ўз қўлимизда
Ҳозир энг кўп истеъмол қилинаётган ресурслардан бири 
электр энергиясига иқтисодиёт тармоқларидан тортиб, 
кундалик ҳаётимизда ҳам талаб ва эҳтиёж кун сайин ортиб 
бормоқда. Ҳатто электр энергияси истеъмолидаги рекордлар 
ҳам тез-тез янгиланаётгани сир эмас. 

ТАВСИЯДАН ТАЛАБГА 
АЙЛАНГАН ЗАРУРАТ

Долзарб мавзу

Глобал иқлим ўзгаришлари, қурғоқчилик туфайли сув 
танқислиги муаммоси янада долзарб аҳамият касб этиб 
бормоқда. Айниқса, асосий дарёлари қўшни давлатлар ҳудудида 
шаклланадиган Ўзбекистон учун муаммо кўлами анча катта ва 
жиддий ҳисобланади. Буни халқаро тадқиқот институтлари ҳам 
қайта-қайта таъкидламоқда. 

БМТнинг Марказий Осиё иқтисодиётлари учун махсус дастури 
(СПЕКА) 1998 йил 26 март куни Тошкентда қабул қилинган 

декларацияга мувофиқ, минтақа мамлакатларининг иқтисодий 
ҳамкорлигини ривожлантириш ҳамда уларнинг жаҳон иқтисодиётига 

интеграциялашувига кўмаклашиш мақсадида таъсис этилган.

Давоми 2-бетда

Давоми 4-бетда
Давоми 3-бетда

Давоми 3-бетда

Давоми 4-бетда

Мамлакатимизда бу икки тармоқ 
учун ҳам зарур хомашё, етарли ша-
роитлар бор. Хусусан, охирги олти 
йилда фармацевтика соҳасида иш-
лаб чиқариш 3 баробар, экспорт 6 ба-
робар кўпайган. 525 миллион доллар-
лик 177 та лойиҳа ишга тушиб, жами 
50 мингта иш ўрни яратилган.

Лекин бу ҳали мавжуд имконият ва 
талаб даражасида эмас. Масалан, юр-
тимизда йилига 1,6 миллиард доллар-
лик дори-дармон истеъмол қилинади. 
Бунда маҳаллий маҳсулотларимиз-
нинг улуши бор-йўғи 18 фоиз, қолгани 
импорт ҳисобидан қопланяпти.

Шу боис, йиғилишда маҳаллий иш-
лаб чиқаришни ривожлантириш маса-
лаларига алоҳида эътибор қаратилди.

— Сўнгги йилларда бу соҳага катта 
кўмак ва маблағ берилди, фармацев-
тика зоналари ташкил этилди. Ле-
кин бундан тўла фойдаланилмаяпти. 
Маҳаллийлаштиришни кенгайтириш, 
тадбиркорлар лойиҳаларини қўллаб-
қувватлаш, уларнинг маҳсулотлари 
харидоргирлигини таъминлаш керак. 
Бунинг замирида қанча иш ўрни, қан-
ча одамларнинг розилиги бор, — деди 
Шавкат Мирзиёев.

Бу борада хориж тажрибасини ўр-
ганиш, машҳур брендларни мамлака-
тимизга жалб этиш муҳимлиги таъкид-
ланди. Жумладан, энг кўп истеъмол 

қилинадиган 50 турдаги дорини юр-
тимизда ишлаб чиқариш орқали ма-
ҳаллийлаштириш улушини 35 фоизга 
етказиш мумкинлиги кўрсатиб ўтилди.

“Tashkent Pharma Park” кластери 
қурилишини жадаллаштириш, унга ху-
сусий шерикни жалб этиш зарурлиги 
айтилди. Шунингдек, фармацевтика 
корхоналарига “GMP” халқаро стан-
дартига ўтиш ва маркировкалаш тизи-
мини йўлга қўйишда кўмаклашилади. 

Умуман, бу соҳада 1,5 миллиард 
долларлик 173 та лойиҳа шаклланти-
рилган. Уларни молиялаштириш учун 
600 миллион доллар йўналтирилади.

Мутасаддилар буларнинг натижаси-
да 2024 йилда 400 миллион долларлик 
маҳсулот ишлаб чиқарилиши, 160 мил-
лион доллар экспорт таъминланиши 
бўйича ахборот берди.

Йиғилишда электротехника саноа-
тига доир масалалар ҳам кўриб чи-
қилди.

Сўнгги олти йилда бу соҳада 640 
миллион долларлик 224 та лойиҳа 
ишга туширилган. Бу йил якунида экс-
порт 1 миллиард долларга етиши ку-
тилмоқда.

Шу билан бирга, юртимизга йили-
га 800 миллион долларлик электро-
техника товарлари импорт бўлмоқда. 
Умуман олганда, минтақамизда 3 мил-
лиард долларлик бозор бор.

Бунда муносиб ўрин эгаллаш учун 
нуфузли брендлар билан ҳамкорлик 
ўрнатиб, рақобатбардош маҳсулотлар 
ишлаб чиқариш зарурлиги қайд этилди. 
Келгуси йилга мўлжалланган 2 мил-
лиард долларлик 141 та лойиҳада бун-
га алоҳида эътибор қаратилади.

Жорий йилда 2 гигаватт, 2024 йилда 
яна 4 гигаватт қуёш ва шамол электр стан-
циялари ишга туширилади. Уларга жуда 
кўп кабель, генератор, инвертор, транс-
форматорлар зарур. Бу маҳсулотларни 
маҳаллийлаштириб, халқаро сифат сер-
тификатлари олиш вазифаси қўйилди.

Соҳада илғор технология, иннова-
ция ва халқаро стандартларни жорий 
этишни давлат томонидан қўллаб-қув-
ватлаш учун 100 миллион доллар йў-
налтирилиши белгиланди.

Мутасаддилар келгуси йилда иш-
лаб чиқаришни 20 фоизга ошириш, 
мисни қайта ишлаш ҳажмини 140 минг 
тоннага олиб чиқиш режаларини баён 
этди. Шунингдек, экспортни 1,5 мил-
лиард долларга, 2025 йилда 2 мил-
лиард долларга етказиш имконияти 
борлиги қайд этилди.

Йиғилишда ушбу тармоқлардаги 
муаммо ва вазифалар юзасидан ви-
лоят ҳокимлари ва тадбиркорларнинг 
таклифлари эшитилди.

ЎзА

Президент Шавкат Мирзиёев 28 ноябрь куни фармацевтика ва электротехника 
саноатида ишлаб чиқаришни янада қўллаб-қувватлаш, корхоналарнинг 

экспорт салоҳиятини ошириш масалалари бўйича йиғилиш ўтказди.

Зарафшон шаҳридаги Янги Зарафшон ма-
ҳалласида турли миллатга мансуб 7000 нафарга 
яқин аҳоли истиқомат қилади. Ҳозир маҳалла ул-
кан бунёдкорлик оғушида.

— Маҳалламиздаги ўзгаришлардан жуда 
мамнунмиз. Яқинда мактабимизга 150 ўринли 
замонавий ошхона қуриб берилди. Ўқувчилар қу-
вончини таърифлашга тил ожиз, — дейди Янги 
Зарафшон маҳалласидаги 9-умумий ўрта таъ-
лим мактаби директори Аксауле Тумишова.

Олис чўл ҳудудларида яшовчи аҳолини қий-
наб келаётган асосий муаммолардан бири тоза 
ичимлик сув масаласидир. Янги Зарафшон 
маҳалласидаги 748 та хонадон учун ичимлик 
сув махсус транспорт воситасида ташиб кел-
тириларди. Муаммони бартараф этиш учун 18 
километр сув қувури тортилиши аҳолини беҳад 
қувонтирди. Чунки маҳалла аҳлининг азалий ор-
зуси ушалди. 

Шунингдек, ҳудудда эскирган электр энергия-
си тизимида мунтазам узилишлар бўлиши аҳоли-
нинг доимий эътирозига сабаб бўлиб келаётган 
эди. Энди бу муаммо ҳам ечилди. Маҳалладаги 
эскирган симёғочлар, алоқа тармоқлари янги-
ланди, кўчаларга тунги ёритиш чироқлари ўрна-
тилди. 

— Маҳаллани электр энергияси билан уз-
луксиз таъминлаш мақсадида жами 9 кило-
метр тармоқ жорий таъмирланди. Шунингдек, 
эскирган симёғочлар темир-бетон таянчларга 
алмаштирилди ва ортиқча юкламаларнинг ол-
дини олиш мақсадида қўшимча трансформа-
торлар ўрнатилиб, мавжудлари мукаммал таъ-
мирдан чиқарилди, — дейди Зарафшон шаҳри 

Ҳудудлар ҳаёти

МА²АЛЛАНИНГ МУАММОЛАРИ 
БАР²АМ ТОПДИ

Ҳаётга татбиқ этилаётган “Обод хонадон”, “Обод кўча”, “Обод маҳалла” мезонлари 
асосида Навоий вилояти маҳаллаларида ҳам йиллар давомида аҳолини қийнаб 

келаётган масалалар ечимини топмоқда. Албатта, бу эзгу ишлар замирида 
ижтимоий аҳволи оғир, муаммолар гирдобида қолган маҳаллалардаги аҳоли учун 
фаровон турмуш шароитини яратиш, халқни рози қилиш, бир сўз билан айтганда, 

инсон қадрини улуғлаш каби хайрли мақсад мужассам.  

электр таъминоти корхонаси бошлиғи Хуршид 
Гадоев.

Янги Зарафшон маҳалласида 30 километрга 
яқин ички йўл мавжуд. Аҳоли ва автотранспорт 
воситалари кўпроқ ҳаракатланувчи асосий кўча-
лар босқичма-босқич асфальтланди. Айрим кў-
чаларга шағал тўкилиб, пиёдалар йўлакчалари 
бунёд этилмоқда. Шунингдек, болалар ва спорт 
майдончалари янгидан қурилди. Таъмирга муҳ-
тож хонадонларнинг том қисми янгиланди, таш-
қи фасадлари яхшиланди. 

Маҳалла Зарафшон шаҳри марказидан анча 
олисда. Шу боис, марказга томон йўловчи авто-
буслари қатнайди. Бироқ автобус камлиги, йўл-
кира қимматлиги сабабли бу борада ҳам муам-
молар мавжуд эди. Энди шаҳар ва маҳаллани 
боғловчи йўлда замонавий автобуслар ҳаракат-
ланмоқда. 

— Маҳаллада узоқ йиллардан буён ҳал этил-
май келинган муаммолар аҳоли учун кўплаб 
ноқулайликлар туғдирар эди. Қум кўчалардан 
кўтарилган чанг-тўзон, ёғингарчиликда лойга ай-
ланадиган йўллар, электр таъминотидаги узи-
лишлар, яна қатор масалалар ўз ечимини кутаёт-
ган эди. Барча муаммолар босқичма-босқич ҳал 
этилди. Маҳалла аҳлининг турмуш тарзи фаро-
вонликка юз тутди. Айниқса, ҳудудга ичимлик сув 
тармоғи тортилиши азалий орзумизнинг ушалиши 
бўлди. Йўлларимиз ҳам равон, энди ёзда чанг, 
қишда лой бўлмайди, — дейди Янги Зарафшон 
маҳалласи раиси Ихтиёр Жаҳонгиров.

Ғолиб АБДУСАЛОМОВ,
“Янги Ўзбекистон” мухбири

Бошланиши 1-бетда

Наманган вилояти суди то-
монидан ўтказилган туркум 
маънавият ва маърифат тад-
бирларида юқоридаги фикрлар 
ўз ифодасини топаётир. Ана 
шу мақсадда ташкил этилган 
навбатдаги тадбир Тўрақўрғон 
туманидаги Исҳоқхон тўра Иб-
рат мажмуасидан бошланди. 
Ўзбекистон Судьялари ассоциа-
цияси ходимлари, суд фахрий-
лари, судьялар Исҳоқхон Ибрат 
номидаги ихтисослаштирилган 
ижод мактабида бўлиб, яратил-
ган шароитлар билан яқиндан 
танишди. 

Шундан сўнг иштирокчилар 
гуруҳларга бўлиниб қатор тад-
бирларда иштирок этди. Жум-
ладан, Ўзбекистон Судьялари 
ассоциацияси раиси Убайдулла 
Мингбоев, судьялар ва ёшлар 
вакилларини бир даврага жам-
лаган “Уч авлод учрашуви”да суд 

Янги Ўзбекистон ҳар бир соҳада янги қадамлар — 
янги марралар даври сифатида тарихга муҳрланаётир. 
Айниқса, шахмат бўйича юртимиз вакиллари қўлга ки-
ритаётган ютуқлар салмоқли. Бу шахматчиларимизнинг 
маҳорати йилдан-йилга ортиб бораётганидан дарак. Шу 
билан бирга, мамлакатимизда шахматни аҳоли ўртаси-
да кенг тарғиб қилиш ва уни оммавий спорт турига ай-
лантириш, ўсиб келаётган ёш авлоднинг интеллектуал 
ва маданий ривожланиши учун зарур шарт-шароитлар 
яратиш, юқори иқтидорга эга ёшларни танлаш, саралаб 
олиш ва уларни профессионал шахматчилар ва халқаро 
гроссмейстерлар сифатида тайёрлаш тизимини йўлга 
қўйиш, тренерлар учун муносиб меҳнат шароитини яра-
тиш борасидаги ислоҳотлар самараси ҳамдир.

Афрўза Ҳамдамова 2009 йил 25 февралда Сурхон-
дарё вилоятининг Сариосиё туманида туғилган. Айни 
пайтда Самарқанд шаҳридаги 42-умумтаълим мактаби-
нинг 8-синф ўқувчиси.

Қизалоқ ҳали тўрт ёшга тўлмай шахмат тахтаси ва 
доналари билан танишди. Дадасининг таъбирича, шах-
мат доналари Афрўзанинг севимли ўйинчоқлари эди. 
Бобоси Ҳамдамқул ака моҳир шахматчи бўлгани боис, 
унинг олти фарзанди ҳам ота изидан борди. Уларнинг 
ҳар бири турли мусобақа ва турнирларда иштирок этиб, 
ғолиблар сафида бўлди.

Халқимизда “Олманинг тагига олма тушади”, деган 
нақл бор. Аввал бобосидан, сўнг дадаси Акбар Ҳакимов-
дан сабоқ олган Афрўза бугун бобоси — Ҳамдамқул ака 
орзулаган кунларни оиласига туҳфа этди.

— Илк бор Самарқандда шахмат бўйича ўтган ви-
лоят мусобақасида иштирок этиб, иккинчи ўринни қўлга 
киритганман, ўшанда тўрт ёшда эдим, — дейди Афрў-
за Ҳамдамова. — Бирин-кетин республика миқёсидаги 
мусобақаларда қатнаша бошладим. 2016 йил Ўзбекис-
тон чемпиони бўлдим. Илк устозим — отам, сўнг Ша-
ҳоб Ҳамроқуловдан шахмат сирларини ўргандим. Ҳо-
зир яна отам билан шуғулланяпмиз. Акам Сиёвуш ҳам 
шахмат бўйича Ўзбекистон чемпиони, укам ва синглим 

Шу боис, Ўзбекистонда кейинги пайтларда ил-
ғор технологияларга асосланган инфратузилма 
яратиш, қишлоқ хўжалигида кластер тизимини 
кенг жорий этишга жиддий эътибор қаратиляпти. 
Пахтакор туманида фаолият юритаётган “Semrug‘ 
cluster” ана шундай инновацион лойиҳалардан 
бири. Уруғчиликка ихтисослаштирилган мазкур 
жамият мамлакатимиздаги шу соҳада фаолият 
юритувчи қалдирғоч кластерлардан саналади.

Президентимизнинг 2019 йил 30-31 январь 
кунлари Жиззах вилоятига ташрифи давомида 
берилган топшириқлар ва кенгайтирилган тарзда 
ўтказилган 5-сонли мажлис баёнида белгилан-
ган устувор вазифалар ижроси доирасида те-
гишли ташкилотлар ташаббуси билан 2019 йил 
27 февраль куни мамлакатимизда биринчи за-
монавий уруғчилик кластери — “Semrug‘ cluster” 
МЧЖ ташкил этилди.   

Хитойдан илғор инновацион технологиялар 
асосида пахта ва ғалла уруғларини тайёрловчи 
ускуналар келтирилиб, ишга туширилди. Бунинг 
натижасида 67 та янги иш ўрни яратилди ва илм-
фанга асосланган ҳолда рақамли технология-
ларни соҳага татбиқ этиш имконини берадиган 
замонавий корхона ташкил этилди.

Уруғчиликка ихтисослаштирилган инновацион 
“Semrug‘ cluster” МЧЖ илм-фанни қишлоқ хўжа-
лигига интеграция қилиш мақсадида Ўзбекистон 
Фанлар академияси Генетика ва ўсимликлар 
экспериментал биологияси институти, Геномика 
ва биоинформатика маркази, Республика пахта 
селекцияси уруғчилиги ва етиштириш агротех-
нологиялари илмий-тадқиқот институти, Ғалла-
оролдаги Лалмикор деҳқончилик илмий-тадқиқот 
институти ва Андижон вилоятидаги Дон ва дук-
какли экинлар илмий-тадқиқот институти билан 
илмий-амалий меморандум асосида лицензион 
шартномалар тузди. Олимлар томонидан яратил-
ган ғўзанинг инновацион истиқболли, тола чиқими 
40 фоиз бўлган, ҳосилдорлиги 40-45 центнердан 

Тадбир Янги Ўзбекистон ёшлари

АДОЛАТ ВА МАЪНАВИЯТ — 
ЭГИЗ ТУШУНЧА

Ўзаро чамбарчас боғлиқ бу 
тушунчалар, гўё қушнинг икки 
қаноти. Шу маънода, давлатимиз 
раҳбари судьялар билан учрашувда 
маънавият бўлмаган жойда ҳеч қачон 
адолат бўлмаслиги, шунинг учун 
судьялар, юрист кадрларни тайёрлаш 
ва судьялик лавозимига тайинлашда 
маънавият масаласига алоҳида 
эътибор қаратиш лозимлигини 
алоҳида таъкидлаган эди. 

фахрийлари босиб ўтган ҳаёт 
йўли, бой тажрибалари тўғриси-
да сўзлаб берди. Машаққатли ва 
шарафли меҳнатлари давоми-
даги ибратли воқеаларни ёдга 
олди. Ҳозирда суд идораларида 
фаолият юритаётган ёш кадр-
лар ва эртанги истиқболини айни 
соҳада кўришни истаётган тала-
баларнинг саволлари, фикр-му-
лоҳазалари билан жараён янада 
қизғин кечди.

Ибрат домла ҳаёти ва ижо-
дига бағишланган маънавият 
дарсида эса олим Тоҳиржон 
Қозоқов, маърифатпарвар ва-
тандошимизнинг авлодларидан 
Икромжон Содиқов алломанинг 
ёзган асарлари, тилшунос-
лик, матбаачиликда эришган 
ютуқлари хусусидаги фикрла-
ри билан ўртоқлашди. Мазкур 
таълим муассасасида билим 
олаётган ёшлар етти тилни 

пухта билган буюк  аждодимизга 
муносиб бўлиши кераклиги 
қайд этилди. 

Исҳоқхон тўра Ибрат номида-
ги Наманган давлат чет тиллари 
институтида эса янги таҳрирдаги 
Конституциямиз моҳияти юзаси-
дан “Конституция дарси” ўтка-
зилди. “Конституция — халқчил 
давлат, барқарор тараққиёт ва 
фаровон ҳаёт асосидир”, деган 
ғоя илгари сурилган ҳуқуқий са-
боқларда Бош қонунимизга ки-
ритилган суд-ҳуқуқ йўналишида-
ги янгиликларга доир батафсил 
маълумотлар берилди. Талаба-
ларга Ўзбекистон Конституция-
сининг янги нашри тарқатилиб, 
уларга Асосий қонунимизда бел-
гиланган ҳуқуқ ва бурчлари ту-
шунтирилди. 

Яқин тарихимизни ўзида 
мужассамлаштирган Ибрат 
 музейига ташрифда судья ва 

суд ходимлари ўтмишдан сўз-
ловчи экспонатларни қизиқиш 
билан кўздан кечирди. Айниқса, 
музейдаги буюк аждодимизнинг 
қўлёзмалари, рисолалари, фой-
даланган буюмлари, суратлари 
ва бошқа экспонатлар тадбир 
иштирокчиларида катта таассу-
рот уйғотди. 

Наманган тарихий ёдгорлик-
лари, моддий-маданий мерос 
объектларига бой замин сифа-
тида ном қозонган. Хусусан, 
Ахсикент обидаси қадим та-
маддунлар туташган, ҳали му-
каммал ўрганилмаган файзли 
манзилдир. Суд хизматчилари 
“очиқ осмон остидаги музей”ни 
айланишар экан, Ахсикент шаҳ-
ристони қолдиқлари, у ердаги 
турфа осори-атиқалар, аждод-
ларимиз бунёд этган меъмор-
чилик намуналарининг гувоҳи 
бўлди.

— Жамиятда олий маънавий 
фазилатларни камол топтириш-
да улкан маданий мерос, миллий 
ва тарихий анъаналар, умумин-
соний қадриятларга чуқур ҳурмат 
билан эришилади, — дейди На-
манган вилояти суди раиси Али-
шер Усмонов. — Шу маънода, 
бугунги тадбирлар янги Ўзбекис-
тонда амалга оширилаётган маъ-
навият ва маърифат соҳасидаги 
ислоҳотларнинг ёрқин мисоли-
дир. Албатта, бундай лойиҳалар 
эндиликда мунтазам тарзда йўл-
га қўйилади.

Бир-бирига уйғун тадбирлар 
якунида таълим муассасалари 
кутубхонасига ва фахрий меҳ-
монларга вилоят суди томонидан 
китоблар жамланмаси совға қи-
линди.

МА¥ОРАТ, МЕ¥НАТ ВА 
БИЛИМ ТАНТАНАСИ

ҳам  шахмат ўйнашни яхши кўради. Оиламизда шахмат 
ўйнайлик десам, “йўқ, билмайман”, “вақтим йўқ” деган 
баҳона ёки сабабнинг ўзи йўқ. Бу мени жуда қувонти-
ради. Амакиларим ҳам маҳоратли шахматчилар. Ўйин 
давомида улардан ҳар гал ниманидир ўрганаман.

Энг эсда қоларли ўйин — шу йил бўлиб ўтган Осиё 
ўйинларидаги иштироким бўлди. Унда хитойлик гросс-
мейстер билан ўйнадим. Тан оламан, рақибим кучли 
шахматчи, унинг маҳоратидан қўрққандим, бироқ қора 
доналарда ғалаба қозондим. Бу ўйин мени руҳлантирди. 

Афрўза интернетда халқаро гроссмейстерлар, моҳир 
шахматчиларнинг ўйинларини мунтазам кузатиб, ўрга-
нишни канда қилмади. Улар билан онлайн мусобақалар-
да маҳоратини синаб кўрди. Акбар ака эса қизини ну-
фузли мусобақаларда иштирок этишга рағбатлантирди, 
қўллаб-қувватлади. Афрўзанинг профессионал шахмат 
билан шуғулланиши учун вақт ажратди, халқаро мусо-
бақаларга олиб бориши зарурлигини англаб, бор эъти-
борини Афрўзага қаратди. 

— Тажриба катта мусобақаларда тўпланади. Шу 
боис, Афрўза иштирок этган ўйинлар унга катта мактаб 
бўлди, — дейди чемпионнинг отаси. — Мусобақага ке-
тишдан олдин виза билан боғлиқ муаммолар бўлди. Шу 
сабабли бир турни ўтказиб юборди. Бироқ қатнашмас-
лик ёки мағлубият ҳақида ўйламади. Аслида, мана шу 
ички қувватнинг ўзи — ярим ғалаба. 14 ёшли бир қиз-
нинг ўз Ватани ва миллати учун шундай ғалаба келти-
риши бир ота сифатида мени жуда қувонтирди. Шундай 
ажойиб қизнинг отаси эканимдан ғурурланаман.

Афрўза бугунга қадар кўплаб нуфузли мусобақалар-
да ғолиб бўлган. Юртимиз ва қўшни давлатлардан таш-
қари, Эрон, Туркия, Грузия, Россия, Руминия, Беларус 
каби мамлакатларда ҳам Ватанимиз шарафини муно-
сиб ҳимоя қилган.

— Рақибларимнинг барчаси яхши шахматчилар эди. 
Уларга қарши бир неча йилдан буён ўйнаб келганим 
сабабли қандай юришларни амалга оширишини ёддан 
билардим. Асосий ўйинларда қора рангларда ўйнаш 
қийинчилик туғдирди. Агар улар хато қилсагина ғала-
ба қозониш имкониятим ошарди. Хато қилмаса, ўйин 
дуранг билан якунланарди. Рақибларимнинг асосий 
камчилиги охирида эндшпилда яхши ўйнай олмаслиги 
бўлди. Шу сабабли қайси рангда бўлишимдан қатъи на-
зар, эндшпилда ғалаба қозондим. Энг катта мақсадим 
— Ўзбекистон байроғини баланд кўтариш, аёллар ўр-
тасида энг ёш гроссмейстерга айланиш. Бу ғалабамни 
мени дуо қилган, нуфузли мусобақаларда иштирок эти-
шим учун имконият ва шароит яратиб берган халқимга, 
Президентимга бағишлайман, — дейди Афрўза.

Италияда қўлга киритилган мазкур ғалаба давлатимиз 
томонидан тақдирланди. Афрўза Ҳамдамовага 100 мил-
лион сўм, мураббийига эса 50 миллион сўм берилди.  

Афрўза Ҳамдамова шу йил декабрь ойида Самар-
қанд шаҳрида рапид ва блиц йўналишларида бўлиб ўта-
диган жаҳон чемпионатига тайёргарлик кўрмоқда. 2024 
йил эса Венгриянинг Будапешт шаҳрида ўтказилиши 
белгиланган 45-шахмат олимпиадасида яна Ўзбекистон 
шарафини ҳимоя қилади. 

Башорат ЮНУСОВА,
“Янги Ўзбекистон” мухбири

Ислоҳот одимлари

ИЛМИЙ ЁНДАШУВ ВА ИННОВАЦИЯГА 
АСОСЛАНГАН ТАДБИРКОРЛИК

Аграр тармоққа инновацияларни 
кенг татбиқ қилиш, заминимизда 
етиштирилаётган хомашёни ўзимизда 
қайта ишлашни чуқурлаштириш бугунги 
замон талаби. Зеро, қишлоқ хўжалиги 
қанчалик саноатлашса, давлатнинг 
иқтисодий ва экспорт салоҳияти 
шунчалик ортади, аҳоли турмуш 
фаровонлиги юксалади. 

юқори, сувсизликка ва касалликка чидамли “Сул-
тон”, “Порлоқ-4”, “Равнақ-2”, “Зафар”, “Барака” 
навлари кўпайтирилди. Дон ва дуккакли экинлар 
илмий-тадқиқот институтининг уруғчилик кластери 
институтнинг Жиззах вилоятидаги таянч шохобча-
си сифатида қабул қилинди. Кластер илмий-тад-
қиқот институтлари томонидан давлат реестрига 
киритилган истиқболли, маҳаллий ва хорижий нав-
ларнинг серҳосил, такрорий экинбоп, эртапишар, 
қурғоқчиликка, касаллик ва зараркунандаларга чи-
дамли уруғлар билан таъминланди.

Президентимизнинг 2021 йил 3 февралдаги 
“Қишлоқ хўжалигида билим ва инновациялар 
тизими ҳамда замонавий хизматлар кўрсатишни 
янада ривожлантириш тўғрисида”ги фармони ва 
вилоят ҳокимининг қарорига асосан, “Semrug‘ 
cluster” МЧЖ томонидан уруғлик пахта ва ғалла 
экинларининг уруғлик хомашёсини етиштириш-
да жами 216 гектар ер майдонида пахтачилик 
ҳамда дон ва дуккакли экинлар илмий-тадқиқот 
институтлари билан меморандум асосида ғўза-
нинг энг юқори авлодли, шунингдек, ғалланинг 
биринчи уруғ кўпайтириш авлодларининг маҳал-
лий ва Краснодар инновацион навлари етишти-
рилиб, мувофиқлик сертификатлари асосида 
уруғлар тайёрланиши йўлга қўйилди.

Уруғчилик кластери 2021-2023 йилларда экс-
портёр корхонага айланиб, 1 тонна чигитни рес-
публикамиздаги бошқа кластерларга қиёслаган-
да энг юқори нархда экспорт қилишга эришди. 
Айни пайтда 9 та вилоятдаги 17 та пахтачилик ва 
ғаллачилик кластерига ҳамда юртимиздаги энг 
йирик ва илғор 184 та уруғчилик фермер хўжали-
гига шартнома асосида уруғлик чигит ва буғдой 
етказиб беряпти.

Давлатимиз ва ҳукуматимиз томонидан тад-
биркорлик ва бизнесга жуда катта имконият ва 
кенг шароитлар яратилаётганидан фойдаланиб, 
уруғчилик кластери ўз фаолиятини ривожланти-
риш, кенгайтириш, янги ишланмаларни яратиш, 
истиқболли пахта ва ғалланинг асл навларини 
кўпайтириш, вилоятлардаги кластерларга  ҳамда 
йирик ва илғор уруғчилик фермерларини бир-
ламчи уруғлар билан таъминлаш мақсадида 
2022 йилдан бошлаб Дўстлик, Пахтакор, Зарб-
дор ва Мирзачўл туманларида биттадан фермер 
хўжаликлари шартнома асосида уруғчилик клас-
терига бириктирилди ва у ерда ғўзанинг янги 
технологиялар ёрдамида яратилган навларини 
экиш йўлга қўйилди. Бунинг натижасида қўшим-
ча 120 та янги иш ўрни яратилди.

— Кластеримиз республикада ғўза ва бошоқ-
ли дон бўйича инновацион, янги истиқболли 2 та 
нав яратиб, муаллифликка ҳам эришди, — дейди 
кластер раиси Шоҳҳасан Сувонқулов. — 2023 йил 
уруғчилик кластерини илм-фан билан қишлоқ хў-
жалигини янада интеграция қилиш, янги иш ўрин-
лари яратиш ва хорижий инвестицияларни жалб 
қилиш мақсадида Президентимизнинг “Камбағал-
ликни қисқартиришда тадбиркорлик субъектлари 
билан ўзаро манфаатли ҳамкорлик ўрнатишга 
қаратилган чора-тадбирлар тўғрисида”ги фармо-
нига мувофиқ, “20 минг тадбиркор — 500 минг ма-
лакали мутахассис” дастури доирасида иш олиб 
боряпмиз. Бу борада Хитойдан тўқув ускуналари 
олиб келиш учун умумий қиймати 7 миллиард сўм-
лик шартнома имзоладик. Лойиҳанинг амалга оши-
рилиши натижасида “Темир дафтар”га киритилган 
150 кишини доимий иш билан таъминлаймиз.

Дарҳақиқат, мамлакатимиз иқтисодиётининг 
турли соҳаларида бўлгани каби қишлоқ хўжалиги-
да ҳам ислоҳотлар жадал давом этмоқда. Қишлоқ 
хўжалиги ходимларининг юқори даромад олиш-
лари учун барча шароит яратилмоқда. Бу бора-
да қишлоқ хўжалиги уруғчилиги ривожига ҳам 
жиддий эътибор берилаётганини алоҳида қайд 
этиш жоиз. Зеро, қишлоқ хўжалиги экинларидан, 
хусусан, пахта ва ғалладан мўл ҳосил олиш уруғ 
сифатига боғлиқ. “Сара уруғ — мўл ҳосил гаро-
ви”, деган ибора бежиз айтилмаган. Бу борада 
эса “Semrug‘ cluster” МЧЖ каби уруғчиликка ихти-
сослаштирилган кластерлар фаолияти деҳқон ва 
фермерларимизга қўл келмоқда.

Зоҳир ЭРГАШЕВ,
журналист

Орифжон ЖЎРАЕВ,
“Янги Ўзбекистон” мухбири

Афрўза Ҳамдамова 14 ёшида жаҳон чемпиони бўлди



32023 йил 29 ноябрь, 248-сон

Халқларимизнинг маънавияти, 
маданияти, адабиёти ҳам бир-бирига 
ўхшаш. Бу дўстликнинг илдизлари эса 

узоқ тарихдан қувват олади. “Авесто” 
китоби икки элнинг муштарак ёдгор-
лиги саналади. Ўзбек ва озарбайжон 
халқининг байрами — Наврўзи бир. 
Халқ оғзаки ижодининг нодир дурдо-
налари — “Гўрўғли”, “Ошиқ Ғариб”, 
“Дада Қўрқут” достонлари эса аза-
лий қардошликнинг илдизлари ҳақи-
да янада теран сўзлайди. Уларнинг 
санъати, мусиқаси ҳамоҳанг. 

Шу жиҳатдан ҳам халқларимиз 
тилмочсиз сўзлашади. Кейинги йил-

ларда бу азалий биродарлик, ўзаро 
ҳамкорлик янги босқичга кўтарилди. 
Юқори даражадаги алоқалар сези-
ларли даражада фаоллашиб, пар-
ламентлараро ҳамкорлик ҳам изчил 
 ривожланмоқда. Парламент вакил-
лари Ўзбекистон ва Озарбайжонда 
бўлиб ўтаётган Президент ва парла-
мент сайловларида халқаро кузатув-
чи сифатида мунтазам иштирок этиб 
келаётгани фикримиз далилидир.

Шавкат Мирзиёевнинг янги фаол 
ташқи сиёсати туфайли Ўзбекистон 
билан Озарбайжон ўртасидаги кўп 
қиррали муносабатлар стратегик ше-
риклик даражасига чиқди ва йилдан-
йилга жадал кенгайиб бормоқда.

Икки давлат ўртасидаги ўзаро то-
вар айирбошлаш ҳажми барқарор 
ўсишга эришди. Қўшма корхоналар 
сони 4 баробар ошди. Жорий йилда 
келишувга эришилган, шунингдек, 
Озарбайжонда ўзбек автомобилла-
рини йиғиш, ипакчилик ва тўқимачи-
лик кластерлари каби лойиҳаларнинг 
амалга оширилиши ҳам самарали 
ҳамкорликнинг ёрқин ифодасидир.

Президентимиз Шавкат Мирзиёев-
нинг шу йил 23-24 ноябрь кунлари 
Озарбайжон Республикаси Президен-
ти Илҳом Алиевнинг таклифига биноан 
ушбу мамлакатга амалий ташрифи 
стратегик шерикликни мустаҳкамлаш 
йўлида ташланган яна бир муҳим қа-
дам бўлди. Боку шаҳрига ташриф дои-
расида бўлиб ўтган музокаралар чоғи-
да Ўзбекистон — Озарбайжон дўстлик 
ва стратегик шериклик муносабатла-
рини янада мустаҳкамлаш масалала-
ри муҳокама қилиниб, олий даражада 
эришилган келишувлар ижроси кўриб 
чиқилди.

Тизим ва самарали мулоқотлар 
туфайли Ўзбекистон — Озарбай-
жон муносабатлари сифат жиҳа-
тидан янги даражага кўтарилгани, 
амалий мазмун билан бойигани 
мамнуният билан қайд этилди. Йил 

Ўзбекистон инвестициялар, саноат 
ва савдо вазири Лазиз Қудратов шу 
йилнинг апрель ойида СПЕКАга аъзо 
давлатлар вазирлари иштирокида ви-
деоконфе рен ц  алоқа тарзида бўлиб ўт-
ган йиғилишда қайд этганидек, ушбу 
платформа мамлакатимизнинг кейинги 
йиллардаги фаол ташқи иқтисодий сиё-
сатининг савдо-иқтисодий ва сармоявий 
соҳаларида сезиларли натижа берди. 
Хусусан, Ўзбекистон ва СПЕКА давлат-
лари ўртасидаги товар айирбошлаш 
миқдори икки баробар ошиб, 9,2 мил-
лиард долларни ташкил этди. Минтақа 
мамлакатлари корхоналари билан йўлга 
қўйилган қўшма субъектлар сони 2017 
йилдан буён беш баробар кўпайиб, 2 
минг 212 тага етди. 

Мазкур йиғилишда транспорт йўлакла-
рини диверсификация қилиш ва БМТ стан-
дартидан фойдаланган ҳолда Транскаспий 
йўлаги бўйлаб мультимодал маълумот ва 
ҳужжат алмашинувини рақамлаштириш бў-
йича “йўл харитаси” қабул қилиш масаласи 
муҳокама қилинган эди.

Рақамли транспорт 
йўналишлари

Минтақа мамлакатлари транспорт ва 
транзит коммуникациялари бўйича ҳам-
корлик борасида ҳам улкан салоҳиятга эга. 
Масалан, Ўзбекистон Боку — Тбилиси — 
Ахалкалаки — Қарс темир йўлидан, Озар-

байжоннинг халқаро портидан, шунингдек, 
Шимол — Жануб ва Шарқ — Ғарб халқаро 
транспорт йўлакларидан фойдаланиши 
мумкин. Бундан ташқари, Осиёдан Евро-
пага энг қисқа қуруқлик йўли, яъни Боку-
дан йўлга чиқувчи автомобиль ва поездлар 
Туркиянинг Қарс вилоятига тўғридан-тўғри 
етиб боришига имкон яратадиган Зангезур 
йўлагини тиклаш ҳам манфаатли чора-
тадбирлар сирасига киради. Қолаверса, бу 
жараёнда транзит пунктлари функцияси 
билан чекланиб қолмай, транспорт йўна-
лишлари бўйлаб ишлаб чиқариш, логисти-
ка ва савдо майдончаларини ташкил этиш 
орқали иқтисодий йўлаклар шакллантири-
лиши мумкин.

Транскаспий халқаро транспорт йўна-
лиши Хитой, Қозоғистон, Каспий денгизи, 
Озарбайжон, Грузия, Туркия, Қора денгиз 
ва ундан кейин Европа давлатларига ўта-
ди. Озарбайжонлик эксперт Гасан Гасанов-
нинг айтишича,  “Транскаспий йўлаги муль-
тимодал, аниқроғи, темир йўл, автомобиль 
ва авиация йўлагига айланади. Бундан 
ташқари, Хитой — Қирғизистон — Ўзбе-
кистон — Туркманистон — Озарбайжон 
лойиҳаси ишлаб чиқилмоқда. Энергия қу-
вурлари транспорт тизимини ривожланти-
риш ҳам Транскаспий йўлагининг таркибий 
қисми бўлиши мумкин”.

Грециянинг мультимодал юк ташиш 
компанияси директори Жулия Шабано-
ва интервьюларидан бирида Транскас-
пий йўлагидан тўлақонли фойдаланиш 
вақти келганини айтган эди. У қуруқлик-
дан бошланиб, Каспий денгизи орқали 
Боку — Тбилиси — Қарс йўлига чиқиши 
ёки Батумидан Европага денгиз йўли 
билан боғланиши мумкин. Туркиянинг 
Истанбул ёки Мерсин шаҳарларига бе-
малол етиб боради. Ҳозир биз ана шу 
йўналишлардан фойдаланяпмиз.

Ўзбекистон Озарбайжон ва Туркия би-
лан юк ташиш ҳужжатларини рақамлаш-
тирди, шунингдек, бошқа давлатлар билан 
бундай лойиҳалар амалга оширилмоқда. 
Қонунчилик палатаси депутати Умид Жаб-
боровнинг фикрича, Транспорт вазирлиги 
ҳузурида ташкил этилган “Рақамли транс-

Муносабат Транспорт-логистика  

МУЛЬТИМОДАЛ 
РА¯АМЛАШТИРИШ ПЛАТФОРМАСИ

МАРКАЗИЙ ОСИЁ 
И¯ТИСОДИЁТИ 

глобал аҳамиятга 
молик ўзаро боғлиқлик маркази

Актам ҲАИТОВ,
Олий Мажлис 
Қонунчилик палатаси 
Спикери ўринбосари 

халқаро ҳамкорликнинг самарали 
механизмига айланади

бошидан буён товар айирбошлаш 
34 фоизга ошгани бунинг яққол 
тасдиғидир. 

Автомобилсозлик, электротехни-
ка, тўқимачилик, энергетика, қишлоқ 
хўжалиги ва ипакчилик тармоқлари-
да кооперация лойиҳалари амалга 
оширилмоқда. Транспорт ва логисти-
ка соҳасида истиқболли лойиҳалар 
тайёрланмоқда.

Жорий йилда БМТнинг Марказий 
Осиё иқтисодиётлари учун махсус 
дастури (СПЕКА) таъсис этилганига 
25 йил тўлди. Айтиш жоизки,  СПЕКА 
1998 йил 26 март куни Марказий 
Осиё Президентлари, шунингдек, 
БМТ Европа иқтисодиёти комис-
сияси ҳамда Осиё ва Тинч океани 
учун БМТ Иқтисодиёти комиссия-
лари ижрочи котиблари томонидан 
имзоланган Тошкент декларацияси 
билан таъсис этилган. Дастурнинг 
асосий мақсади иштирокчи давлат-
ларнинг иқтисодий ривожланишига, 
ҳамкорликка, шунингдек, Европа ва 
Осиё иқтисодиётларини интеграция 
қилишга кўмаклашишдан иборат. 
Ҳозирда Ўзбекистон, Озарбайжон, 

Қозоғистон, Қирғизистон,  Тожикистон 
ва Туркманистон СПЕКАнинг иш-
тирокчи давлатлари ҳисобланади. 
Европа иқтисодий комиссияси ва 
ЭСКАТО иштирокида СПЕКА мамла-
катларидаги БМТнинг доимий коор-
динаторлари билан яқин ҳамкорлик-
да дастур доирасидаги фаолиятни 
ҳар томонлама қўллаб-қувватлайди.

Дастурга Бокуда “СПЕКА ҳафтали-
ги”га мезбонлик қилган Озарбайжон 
раислик қилди. Форумда минтақанинг 

транзит йўналишларини диверсифи-
кация қилиш, рақамлаштириш, сав-
до ва транспортни ривожлантириш, 
шунингдек, барқарор ривожланиш 
мақсадларини амалга оширишдаги 
муҳим роли муҳокама қилинди. 

Президентимиз 24 ноябрь куни 
Боку шаҳрида БМТнинг Марказий 

Осиё иқтисодиётлари учун махсус 
дастури (СПЕКА) биринчи саммитида 
иштирок этди ва нутқ сўзлади. Дастур 
доирасидаги кўп томонлама ҳамкор-
ликни янада кенгайтириш, ҳудудий 
лойиҳаларни қўллаб-қувватлаш мақ-
садида СПЕКАнинг Мақсадли жам-
ғармасини ташкил этиш, транспорт 
йўлакларини рақамлаштиришга қара-
тилган “Йўл харитаси”ни қабул қилиш, 
тадбиркорлик ташаббусларини илга-
ри суриш ва бошқа масалалар сессия 
кун тартибидан ўрин олди.

Шавкат Мирзиёев минтақавий ҳам-
корликни янада кучайтириш бўйича 
қатор амалий ташаббусларни илгари 
сурди. Дастурни иқтисодий ҳамкор-
ликни кенгайтириш борасида янада 
таъсирчан минтақавий платформага 

айлантириш мақсадида  шерикликнинг 
асосий йўналишлари бўйича ишчи гу-
руҳлар фаолияти самарадорлигини 
кескин ошириш, дастурнинг институ-
ционал асосларини мустаҳкамлаш за-
рурлиги қайд этилди. 

БМТ Европа иқтисодий комис-
сияси ҳамда ЭСКАП экспертлари 
билан биргаликда “СПЕКА — 2030” 
тараққиёт концепциясини ишлаб чи-
қиш таклиф этилди. Бу ва бошқа чо-
ралар, давлатларимиз ўзаро савдо 
айланмасини ҳозирги 52 миллиард-
дан 2030 йилга бориб, 100 миллиард 
долларга, унинг таркибидаги саноат 
маҳсулотлари улушини эса 70 фоиз-
га етказишга хизмат қилади.

“Яшил” иқтисодиёт, инновация-
лар, юқори технологиялар, логис-
тика, муқобил энергетика, “ақлли” 
қишлоқ хўжалиги, замонавий ижти-
моий инфратузилмани яратиш ва 
бошқа соҳалардаги йирик лойиҳа-
ларни қўллаб-қувватлаш мақсади-
да СПЕКАнинг Мақсадли жамғарма-
сини келгуси йилнинг ўзида ташкил 
этиш ва унинг амалий ишини йўлга 
қўйиш муҳимлиги қайд этилди.

БМТ ихтисослашган институтлари 
билан минтақада транспорт боғлиқ-
лигини кучайтириш бўйича йирик ло-
йиҳаларни фаол илгари суриш нияти 
билдирилди.

Ўзбекистон етакчиси СПЕКА дои-
расида озиқ-овқат хавфсизлигини 
самарали таъминлаш бўйича юқори 
даражадаги махсус ишчи гуруҳини 
тузиш ва унинг илк учрашувини кел-
гуси йили Самарқандда ўтказишни 
таклиф этди. Сув, энергетика, эко-
логия ва қишлоқ хўжалиги соҳалари 
ўзаро узвий боғлиқ эканидан келиб 
чиқиб, СПЕКАнинг кенг кўламли янги 
концептуал ҳужжатини — кўп томон-
лама “Яшил стратегияси”ни қабул қи-
лиш муҳимлиги қайд этилди.

БМТ таҳлилларига кўра, сув 
тақчиллиги туфайли минтақамиз 
давлатлари ҳар йили қарийб 2 мил-
лиард долларгача маблағ йўқотмоқ-
да. Бундай мураккаб жараён янада 
кучайса, муаммолар комплекс ҳал 
этилмаса, келгусида аҳоли жон бо-
шига сув билан таъминлаш кўрсат-
кичи 25 фоизга, ҳосилдорлик эса 40 
фоизга қисқариб кетиши мумкин.

Ўзаро боғлиқ транспорт йўлакла-
рини ривожлантириш ҳақида сўз юри-
тар экан, Президентимиз Транскаспий 
мультимодал йўлаги доирасида маъ-
лумот алмашиш жараёнини рақамлаш-
тиришга қаратилган “Йўл харитаси”ни 
ҳаётга тўлиқ татбиқ этиш зарурлигини 
таъкидлади. Келгуси йилда Ўзбекис-
тонда “Рақамли транспорт маршрутла-
ри” халқаро форумини ўтказиш ташаб-
буси энг муҳим чақириқ бўлди.

Давлатимиз раҳбари гендер тенг-
ликни таъминлаш, хотин-қизларни 
тадбиркорлик фаолиятига жалб қи-

лиш масалаларига алоҳида эътибор 
қаратди. Айниқса, ишбилармон хотин-
қизларнинг фаол ташаббусларини ва 
аниқ режаларини доимий ва тизимли 
рағбатлантириш мақсадида СПЕКА 
Тадбиркор аёллари кенгашини тузиш 
таклифи энг муҳим чақириқлардан 
бири бўлди, десак муболаға эмас.

Саммит доирасида илгари сурил-
ган ташаббуслар мамлакатимизнинг 
СПЕКА доирасидаги кўп томонлама, 
очиқ, амалий ва ўзаро манфаатли 
шерикликни изчил ривожлантиришга 
содиқлигини яна бир бор тасдиқлади. 
Унинг якунлари бўйича эришилган на-
тижалар Марказий Осиё мамлакатла-
ри ўртасидаги ҳамкорликни янада ри-
вожлантириш ва чуқурлаштириш учун 
янги имкониятлар очиши шубҳасиз.

Бошланиши 1-бетда

Бошланиши 1-бетда

порт” маркази ҳамда пойтахтнинг бутун ҳу-
дуди бўйича ҳаракатланаётган транспорт 
турлари ва автомобиль йўлларини онлайн 
кузатиш имконини берувчи Ситуацион 
марказ фаолияти билан яқиндан танишиш 
жараёнида соҳани рақамлаштиришда сал-
моқли ишлар амалга оширилгани намоён 
бўлади. Хусусан, Boeing компанияси ҳаво 
кемаларига IT йўналишида замонавий 
хизмат кўрсатишни ташкил этиш бўйича 
Ўзбекистонда жорий этилган “e-Enabling” 
тизимининг самарадорлиги, шунингдек, 
темир йўллар тизимида жорий этилган 
сунъий интеллектдан фойдаланган ҳолда 
меъёрдан ортиқ юк ортилган вагонларни 
аниқловчи янги ахборот тизимининг имко-
ниятини юқори баҳолаш мумкин. 

Шу билан бирга, ечимини кутаётган 
масалалар ҳам мавжуд. Жумладан, дис-
петчерлик марказларининг замонавий 
компьютерлар, интернет алоқаси ва қў-
шимча ахборот воситалари билан таъ-
минланганлик даражасини тубдан яхши-
лаш зарур.

Божхона транзит 
технологиялари

Ўзбекистон Марказий Осиёда TIR-EPD, 
Real-Time SafeTIR, AskTIRweb техноло-
гияларини жорий этган биринчи мамлакат 
ҳисобланади. Шу йил июнь ойида Самар-
қандда TIR Ижроия кенгаши, Эрон, Покис-
тон, Қозоғистон, Қирғизистон, Тожикистон, 
Туркманистон ва Ўзбекистон божхона ти-
зими масъуллари ва халқаро ташкилотлар 
вакиллари иштирокида транзит ташишни 
рақамлаштириш масалаларига бағишлан-
ган йиғилишда бу жиҳатга алоҳида урғу бе-
рилган эди.

TIR — (“Transports Internationaux 
Routiers”) товарларни келиб чиққан мам-
лакатдан белгиланган давлатга божхона 
назоратидан шаффоф, ўзаро тан олинган 
тартибларга мувофиқ, муҳрланган юк бў-
лимларида ташиш имконини берувчи жа-
ҳон миқёсида уйғунлаштирилган божхона 
транзити тизими. Бу товарларни бир неча 
халқаро чегаралар орқали олиб ўтишнинг 
энг осон, хавфсиз ва ишончли усули бўлиб, 
ташувчилар ва божхона органларининг вақ-
ти ва маблағини тежайди.

TIR конвенцияси 1978 йилда кучга кир-
ган. Ўзбекистон ушбу конвенцияга 1995 
йилда қўшилган. Денгизга чиқиш йўли бўл-
маган ва қуруқликдаги транспорт тизими 
муҳим аҳамиятга эга мамлакат сифатида 
Ўзбекистон TIR-карнет китобчаларидан 
фойдаланиш бўйича 77 та аҳдлашувчи 
давлат ичида иккинчи ўринни (Эрондан ке-
йин) эгаллайди.

— TIR тизими ташиш вақтини 80 фоиз, 
харажатларни эса 38 фоизгача қисқартира-
ди, — дейди италиялик мутахассис  Марко 
Чампи. — Ҳар йили 1 миллионга яқин та-
шув TIRдан фойдаланган ҳолда амал-
га оширилади. Европа Иттифоқига аъзо 
давлатларда божхона тизими аллақачон 
компьютерлаштирилган. Ушбу тажрибадан 
унумли фойдаланиб, бошқа мамлакатлар-
да ҳам мазкур тизимни тўлиқ рақамлашти-
риш керак.

Салоҳият ва имконият

Иқтисодий ҳамкорлик ташкилоти давлат 
раҳбарларининг яқинда Тошкентда бўлиб 
ўтган навбатдаги саммитида кўп қиррали 
ҳамкорлик истиқболлари ва уни янги бос-
қичга олиб чиқиш имкониятлари муҳокама 
қилинди, халқаро ва минтақавий аҳамиятга 
молик долзарб масалалар юзасидан ат-
рофлича фикр алмашилди.

Экспертлар фикрича, транспорт-комму-
никация соҳасида барча саъй-ҳаракатларни 
бирлаштириш ИҲТ давлатларининг транс-
порт салоҳиятини оширишга хизмат қила-
ди. Бинобарин, ИҲТга аъзо давлатларнинг 

 аксарияти денгизга тўғридан-тўғри чиқиш 
имкониятига эга эмас. Бу муаммони ҳал 
этишда Осиё-Тинч океани, Жанубий Осиё, 
Яқин Шарқ ва Европа минтақаларининг йи-
рик бозорлари билан боғлайдиган ва мин-
тақа ҳудудлари орқали ўтадиган трансқитъ-
авий транспорт йўлаклари салоҳиятидан 
тўлиқ фойдаланиш, Хитой — Қирғизистон 
— Ўзбекистон темир йўли ва Трансафғон 
мультимодал йўли лойиҳаларини ишга ту-
ширишни тезлаштириш тақозо этилади

Хитой — Қирғизистон — Ўзбекистон те-
мир йўли лойиҳасининг амалга оширили-
ши Шарқий Осиёдан Яқин Шарқ ва Жану-
бий Европа мамлакатларига бўлган йўлни 
тахминан 900 километр, юк етказиб бериш 
муддатини эса 7-8 кун камайтиради. Даст-
лабки прогнозларга кўра, юк ташиш ҳажми 
йилига 12-15 миллион тоннага етади. Қури-
лиш ишларига 2024 йилда старт берилиши 
мўлжалланган.

Афғонистонда Ҳайратон ва Мозори 
Шариф ўртасида темир йўл барпо эти-
лиши минтақа мамлакатлари томонидан 
қўллаб-қувватланаётган муҳим лойиҳа —  
Термиз — Мозори Шариф — Кобул —  
Пешовар темир йўл йўлаги қурилишининг 
узвий қисми ҳисобланади. 

— ИҲТ транспорт вазирларининг Тош-
кентда жорий йил 2 ноябрь куни бўлиб 
ўтган йиғилишида Ўзбекистон — Туркма-
нистон — Эрон — Туркия транспорт йўла-
гини ривожлантириш бўйича ҳужжат қабул 
қилинди, — дейди Ўзбекистон транспорт 
вазири Илҳом Маҳкамов. — Бу йўналиш, 
биринчи навбатда, Ўзбекистон ва Туркия 
ўртасида юкларни муқобил Жанубий йўлак 
орқали рақобатбардош нархларда ва че-
гарадан ўтиш давлатларини қисқартириш 
ҳамда тартиб-таомилларни соддалашти-
риш ҳисобига қисқа муддатларда етказиб 
беришга имкон яратади.

Президентимиз ИҲТ саммитида қабул 
қилинган ушбу ҳужжатга ИҲТга аъзо бош-
қа мамлакатларни ҳам қўшилишга, ўзаро 
тариф ва йиғимларни мақбуллаштиришга 
даъват этди. Таъкидлаш жоиз, Ўзбекистон 
Озарбайжон ва Туркия билан юк ташиш 
ҳужжатларини рақамлаштирди, шунингдек, 
бошқа давлатлар билан бундай лойиҳалар 
амалга оширилмоқда.

Бу каби замонавий тизимларни кенг 
жорий қилиш ҳамда самарали мувофиқ-
лаштириш учун Тошкент шаҳрида ташки-
лотнинг Рақамли транспорт ва божхона 
офисини ташкил этиш ташаббуси илгари 
сурилди.

Мамлакатимиз транспорт йўлаклари-
дан самарали фойдаланишга қаратилган 
лойиҳалар бўйича ишларни ШҲТ, МДҲ, 
ТРАСЕКА, ТДТ доирасида ҳам фаол олиб 
бормоқда.

Тадқиқотлар кўрсатмоқдаки, денгизга 
чиқиш имконига эга бўлмаган мамлакатлар 
транспорт хизматлари учун икки баробар 
кўп маблағ сарфлайди. Кўп ҳолда Марка-
зий Осиё мамлакатлари учун транспорт ха-
ражатлари импорт қилинадиган товарлар 
қийматининг 60 фоизига етади.

Бугунги кунда Ўзбекистоннинг экспорт-
импорт ва транзит алоқалари 9 та халқаро 
транспорт йўлаги бўйлаб амалга оширил-
моқда, улардан 8 таси камида мазкур таш-
килотга аъзо бир мамлакат орқали ўтади. 
Ўзбекистон билан чегарадош 5 мамлакат-
дан 2 таси ташкилот аъзоси (Қозоғистон ва 
Қирғизистон) ва 1 таси кузатувчи мақомига 
эга (Туркманистон).

Ҳозир жаҳоннинг аксарият давлатла-
ри олдида кўндаланг турган муаммолар 
транспорт ва божхона соҳаларида куза-
тилмоқда. Шу боис, ташкилотга аъзо дав-
латлар бошқа мамлакатларни ҳам божхо-
на тартиб-таомиллари соддалаштирилган 
мазкур йўлакка интеграцияланишга даъ-
ват этмоқда.

Негаки, Осиё орқали асосий жаҳон бо-
зорлари, жумладан, Хитой, Ҳиндистон, По-
кистон ва Осиёнинг бошқа мамлакатларига, 
шунингдек, Озарбайжон ва Туркия орқали 
Европа давлатларига чиқишни таьминлаш 
муҳим аҳамиятга эга. Бу йўналишларда 
транспорт йўлакларини ривожлантириш, 
логистика инфратузилмасини яратиш бў-
йича йирик лойиҳаларни биргаликда амал-
га ошириш умумий манфаатларимизга тўла 
жавоб беради. 

Ташкилотга аъзо давлатларнинг ра-
қамли технологияларни жорий этишни кен-
гайтиришга интилиши бу соҳада амалий 
ҳамкорликни янада ошириш, жумладан, 
электрон минтақалараро савдо ва товар 
биржасини биргаликда ривожлантириш 
бўйича саъй-ҳаракатларни бирлаштириш 
учун шароит яратади.

Рақамли ечимлар Марказий Осиё 
мамлакатларини Хитой ва Жанубий 
Осиё минтақаси билан боғлаши мумкин 
бўлган қуруқлик кўпригига айлантиришга 
имкон беради. Бу эса минтақа давлатла-
рининг глобал таъминот занжирлари ва 
халқаро транзит юк ташувларига янада 
чуқурроқ интеграциялашувини таъмин-
лайди. 

Абдурауф ҚОРЖОВОВ,
“Янги Ўзбекистон” мухбири

Йил бошидан буён мутасаддилар 
олдига пухта тайёргарлик кўриш, замо-
навий, энергиятежамкор технология-
ларни кенг жорий этиш, энергия ресурс-
ларидан фойдаланиш самарадорлигини 
ошириш бўйича аниқ ва манзилли чо-
ра-тадбирлар кўриш вазифаси қўйил-
ди. Айниқса, йил бошида кузатилган 
аномал совуқ вақтидаги камчиликлар 
тегишли хулосалар чиқаришга ундаб, 
нафақат хатоларни такрорламаслик, 
балки янгича ёндашувлар, йирик лойи-
ҳалар кўламини ошириш зарурлигини 
кўрсатди.

Давлатимиз раҳбари шу йил 22 
ноябрь куни “Ўзбекнефтгаз” акциядорлик 
жамиятида бўлиб, энергетика тизими-
нинг қиш мавсумига тайёргарлиги билан 
яқиндан танишар экан, энергия етказиб 
беришни кафолатли таъминлаш зарур-
лигини алоҳида таъкидлагани бежиз 
эмас. Боиси, жорий йилда ушбу тизим-
га аввалги йилларга нисбатан бир неча 
баробар кўпроқ маблағ, хомашё, техника 
жалб қилинган, халқаро ташкилотлар би-
лан йирик ҳамкорлик лойиҳалари имзо-
ланган. Яъни мақсад фақатгина электр 
энергиясини узлуксиз етказиб бериш 
эмас, балки ундан оқилона фойдаланиш 
самарадорлигини оширишга ҳам қара-
тилган. Чунки энергия ресурсларининг 
асосий қисми қайта тикланмайдиган 
манбалар ҳисобидан олинади. Уларнинг 
ҳажми эса чекланган ва ушбу ресурслар 
тобора камайиб бормоқда. Бунга тес-
кари тарзда сайёрамиз аҳолиси сони 
 ортиб, уларнинг кунлик электр энергия 
истеъмоли ошишда давом этяпти. Энер-
гия ресурсларидан оқилона фойдала-
ниш, уларни тежаш глобал масалага ай-
лангани боиси шунда. Бундай шароитда 
қайта тикланадиган энергия манбалари 
ҳамда энергиятежамкор технологиялар-

Жумладан, Жаҳон ресурслари инсти-
тути (World Resources Institute) прогноз-
ларига кўра, 2040 йилга бориб, Ўзбекис-
тон сувнинг энг сезиларли тақчиллиги 
кузатиладиган 33 мамлакат қаторидан 
жой олади.

Бугуннинг гапи

Долзарб мавзу

ЭНЕРГЕТИКА РЕСУРСЛАРИ БАР¯АРОРЛИГИ

Хусусан, Ўзбекистонда жорий 
йил 26 июль куни ушбу 
табиий ресурснинг бир кунлик 
истеъмоли 250,7 миллион 
киловатт-соатни ташкил этиб, 
шу давргача бўлган энг юқори 
кўрсаткични қайд этган эди. 
Олдимизда қиш мавсуми ва 
об-ҳаво қандай бўлишидан 
қатъи назар, бу даврда электр 
энергиясига бўлган талаб бир 
неча баробар ошиши табиий.

га тезроқ ўтиш энг тўғри ечим сифатида 
қаралмоқда. Аксарият мамлакатлар бу 
борада, аллақачон, илгарилаб улгурди.

Ўзбекистон ушбу масалага жиддий 
эътибор қаратаётган давлатлардан 
бири. Сўнгги йилларда бу борада кўп-
лаб қарорлар қабул қилиниб, қонуний 
асослар ҳам яратиляпти. Хусусан, 2019 
йилда қабул қилинган “Қайта тикланув-
чи энергия манбаларидан фойдаланиш 
тўғрисида”ги ҳамда 2020 йилда кучга 
кирган янги таҳрирдаги энергиядан оқи-
лона фойдаланиш тўғрисидаги қонунлар 
шулар жумласидан. 

Қолаверса, амалиётда ҳам энергия 
манбаларидан оқилона фойдаланиш 
бўйича аниқ чора-тадбирлар амалга 
оширилиб, жорий йилда бу ҳаракатлар 
янада фаоллашди. Бунда асосан, учта 
йўналиш белгилаб олинган. Булар иқти-
содиёт тармоқлари ва ижтимоий соҳада 
энергия самарадорлигини ошириш ҳамда 
аҳоли кесимида энергия тежамкорлигига 
эришишдан иборат. Ҳар бири алоҳида ва 

катта йўналиш бўлгани ҳолда, барига за-
монавий ёндашувлар, илғор технология-
лар жорий этиш кўзда тутилган. 

Хусусан, саноат корхоналарида энер-
гия самарадорлигини ошириш мақсади-
да алоҳида тизим ташкил қилиняпти. Бу 
халқаро энергия менежментини жорий 
этиш бўлиб, ISO 50001 стандарти талаб-
ларига жавоб беришни назарда тутади. 
Йирик корхоналарда ушбу стандартни 
жорий этиш энергия самарадорлигини 
ошириш бўйича кўплаб имкониятлар 
яратади. Биз айнан шунга интиляпмиз ва 
бу бўйича фаол ҳаракатлар бошланган. 

Яна бир йўналиш ижтимоий энергия 
самарадорлигини оширишдан иборат. 
Бу борада ҳам йирик лойиҳалар амал-
га ошириляпти, шулардан бири Жаҳон 
банки билан ҳамкорликдаги ишлардир. 
Лойиҳа қиймати 143 миллион доллар 
бўлиб, юртимиздаги мингдан ортиқ ижти-
моий соҳа объектларини реконструкция, 

модернизация қилиш кўзда тутилган. Гап 
шундаки, эскирган қурилмалар иш жа-
раёнида ресурсларни бир неча баробар 
кўп сарфлайди, йўқотишлар ҳам шунга 
яраша ошиб боради. Уларни ўз вақти-
да таъмирлаб, созлаб бориш эса нати-
жадорликнинг бош омилларидан бири. 
Яъни энергия ресурсларини ишлаб чиқа-
риш ҳажми билан бирга, ундан фойдала-
ниш самарадорлигини ошириш масала-
си ҳам долзарблигини йўқотмайди.

Замонавий тежамкорлик

Айниқса, аҳоли кесимида энергия те-
жамкорлигини оширишга талаб юқори. 
Ўрганишлар жараёнида бу борада катта 
имкониятлар борлигига қарамай, юрти-
мизда энергия сарфи анча юқори эка-
нини кўрдик. Япониялик экспертлар ўз 
таҳлилларида бир квадрат метр жойни 

иситиш учун йиллик 390 киловатт-соат 
энергия сарфлаётганимиз хулосаси-
ни берди. Европа давлатларида эса бу 
кўрсаткич 120 киловатт-соатни ташкил 
қилади. Шу нуқтаи назардан, барқарор 
иситиш тизими ва энергия тежамкор 
технологияларга ўтиш бўйича илғор хал-
қаро тажрибаларни ўрганиш ва татбиқ 
этишга интиляпмиз. Айниқса, иситиш ти-
зимининг барқарорлигини таъминлашда 
мамлакатимизда иссиқлик насосларини 
амалиётда қўллаш ишлари бошланган. 

Энергия манбаларини тежаш ҳақи-
да гап кетганида, кўз олдимизга бирдан 
қайта тикланувчи энергия манбалари ва 
замонавий, тежамкор технологиялар ке-
лади. Жаҳонда бундай технологияларга 
талаб ортиб бормоқда. Саноат корхо-
наларидан тортиб, бино-иншоотлар, 
аҳоли хонадонларида ҳам улардан кенг 
фойдаланиляпти. Қурилиш ишларида 
тежамкор технологиялар оммалашиб, 
уларнинг ҳисобига энергия самарадор-
лиги бир неча баробар ошмоқда, бу ҳам 
иқтисодиётга, ҳам аҳоли бюджетига 
сезиларли фойда келтираётгани рост. 
Биргина ёритиш чироқларини олайлик. 
Хонадонимиздаги бир дона эски типда-
ги чўғланма лампани энергиятежамкор 
лампага алмаштириш орқали йил даво-
мида 80 минг сўмгача маблағ иқтисод 
қилишимиз мумкин. Ана энди, шундай 
тежамкор лампанинг бир нечтасидан 
фойдаланиш оила бюджетига қанча 
фойда келтиришини ҳисоблайверинг. 
Шу боис, аҳоли, корхоналарда ёритиш 
тизимини модернизация қилиш дасту-
ри доирасида чўғланма лампаларнинг 
Ўзбекистонга олиб кирилиши ва ундан 
фойдаланиш тақиқланган.

Юртимизда иссиқлик насослари бо-
зорини шакллантириш ва қурилмадан 
фойдаланишни оммалаштиришга қара-
тилган ҳаракатлар ҳам шуларнинг бир 
қисми. Гап шундаки, иситиш сектори са-

марадорлик ва қайта тикланадиган энер-
гия интеграцияси учун кенг  имкониятлар 
тақдим этади. Дунё тараққиётида бино 
ва иншоотларнинг иссиқлик таъмино-
ти асосан, иссиқлик насослари орқа-
ли амалга оширилмоқда. Маҳаллий ва 
халқаро экспертларнинг ўрганишлари-
га кўра, уйларни иситиш ва совитишда 
иссиқлик насослари юқори самарадор-
ликни таъминлайди. Келгуси йилларда 
Ўзбекистоннинг энергияга бўлган талаби 
янада ошиб боришини ҳисобга олсак, 
бундай технологияларга зарурат юқори.

Жумладан, мамлакатимизда 1 кило-
ватт-соат электр энергияси ёрдамида 
0,9 киловатт-соат иссиқлик энергияси 
оладиган бўлсак, иссиқлик насослари 
қурилмаси билан 1 киловатт-соат электр 
энергияси истеъмоли эвазига 5 кило-
ватт-соат иссиқлик энергиясига эришиш 
мумкин. Яъни иссиқлик насослари беш 
баробар юқори даражада энергия сама-
радор қурилма ҳисобланади.

Европа давлатларида уйларни иси-
тиш ва совитишда иссиқлик насослари 
кенг қўлланилмоқда. Маълумотларга 
кўра, 2022 йилда Европа бўйича иссиқ-
лик насослари савдоси деярли 40 фоизга 
ошган. АҚШ ва Францияда иссиқлик на-
сослари қазиб олинадиган ёқилғи тизим-
ларидан устун келди. 2030 йилга бориб, 
иссиқлик насосларининг савдо ҳажми 
уч баробар кўпайишига оид прогнозлар 
ҳам бор. Бу эса ушбу бозорнинг глобал 
таъминот занжирини кучайтиради. Ўша 
вақтга келиб, бу насослар иситиш учун 
анъанавий ёқилғидан фойдаланишни 
икки баробар, табиий газга талабни 80 
миллиард метр кубга камайтириши ку-
тилмоқда.

Иссиқлик насослари худди музлатгич 
ёки совитгичга ўхшаш, фақат тескари 
йўналишда ишлайди. Унинг асосий эле-
ментлари буғлатгич, компрессор, конди-
цатор ва клапан бўлиб, қурилма куз-қиш 

мавсумида сувни 65 даражагача исита-
ди. Бу бино ичидаги иссиқ полларнинг 
ҳароратини ортиғи билан  таъминлашда 
қўл келади. Яна бир афзаллиги, бино 
ичи ва ташқарисига ўрнатиш ҳамда фой-
даланишда қулайлигидир. Баъзи мо-
деллари бир вақтда иситиш ва совитиш 
функцияларига эга. Асосан, электр токи-
да ишлашига қарамай, 3-4 баробар кам 
энергия истеъмол қилади. Бу технология 
ҳаво, ер ва сувдан иссиқликни тортиб 
олиш ҳисобига иссиқлик энергияси қув-
ватини оширади.

Иссиқлик насосларидан бино-ин-
шоотларни иситишда фойдаланилади. 
Ҳозирги кунда ушбу қурилма бозор-
ларимизга ҳам кириб келган ва йирик 
корхоналар, савдо марказларига ўрна-
тилган. Эндиликда улардан аҳоли хо-
надонларида ҳам кенг фойдаланишни 
ташкил этиш бўйича ишлар олиб бо-
рилмоқда. Технологияларни дастлаб 
ҳудудларда қурилаётган янги Ўзбекис-
тон массивларида жорий этиш кўзда 
тутилган. Юртимиз шароитида иссиқ-
лик насосларидан кенг фойдаланиш 
табиий газга талабни бир неча баробар 
камайтириб, оптимал иситиш тизимини 
жорий этиш, аҳолининг иситиш ва со-
витишга бўлган эҳтиёжининг катта қис-
мини қондириш, қолаверса, атмосфера 
ҳавоси ифлосланишини камайтириш 
имконини беради. Шу боис, хорижлик 
ҳамкорлар билан биргаликда иссиқлик 
насосларини жорий этиш бўйича яқин 
истиқболга мўлжалланган “йўл харита-
си”ни ишлаб чиқиш кўзда тутилган.

Бундан ташқари, бино ва иншоотларда 
энергия аудитини ўтказиш бўйича илғор 
халқаро тажрибалар, қонунчилик асосла-
ри ҳам ўрганиляпти. Юртимизда ишлаб 
чиқарилаётган энергия ресурсларининг 50 
фоиздан кўпроқ қисми  бино-иншоотларни 
иситиш ва совитишга сарфланади. Бу 
жуда катта рақам. Биз бу борадаги кўр-
саткичларни жаҳон стандартларига мос-
лаштириш устида ишлаяпмиз. Энергия 
аудити хулосаларига кўра, ҳар битта би-
но-иншоотда ўрганишлар олиб борилиб, 
қайси йўл билан энергия ресурсларини 
иқтисод қилиш мумкинлиги таҳлил қи-
линади. Энергия аудити, бу — бино-ин-
шоотларда энергия таъминоти, уни тақ-
симлаш ва истеъмол қилиш тизимларини 
техник-иқтисодий жиҳатдан текширувдан 
ўтказиш. Айнан шу тизим орқали энергия 
ресурслари сарфини камайтириш, яъни 
тежамкорликка эришиш мумкин. Бундан 
3 йил олдин юртимизда энергия аудити 
йўналишида 4 та компания фаолият олиб 
борган бўлса, бугунга келиб, улар сони  
64 тага етди. 

Бу эса ушбу соҳадаги ишлар аниқ 
режа асосида манзилли амалга оши-
рилаётганидан далолат. Зеро, электр 
энергияси қайта тикланмайдиган, қим-
матбаҳо ресурслардан бири. Уни тежаб 
ишлатиш, фойдаланиш самарадор-
лигини ошириш нафақат иқтисодиёт 
тармоқлари ривожи, балки аҳоли фа-
ровонлигини таъминлашда ҳам муҳим 
аҳамиятга эга.

ТАВСИЯДАН ТАЛАБГА АЙЛАНГАН ЗАРУРАТ

Жонибек АЛИЖОНОВ,
“Янги Ўзбекистон” мухбири

Статистикалар узундан узун, 
таҳлилларнинг адоғи йўқ. Бироқ 
бундай жараёнда ягона ечим 
— бор сувни тўғри бошқариш 
ҳамда унинг истеъмол мудда-
тини имкон қадар ошириш. 

Келажакда эҳтимоли юқори 
сув танқислиги муаммосини 
ҳал қилиш учун Ўзбекистон 

сувни тежовчи технологияларни 
жорий қилиш ва ирригация тизи-

мини модернизациялаш орқали сув 
ресурсларини тежаш ва экологик ва-
зиятни яхшилаш йўлидан бормоқда.

Ушбу чоралар Ўзбекистон Республи-
каси қишлоқ хўжалигини ривожланти-
ришнинг 2020-2030 йилларга мўлжал-
ланган стратегиясида баён қилинган.

Сув тежамкорлигига эришиш йўнали-
шида амалга оширилаётган ишлар қато-
рида “Фарғона водийсида сув ресурсла-
рини бошқариш. II босқич” лойиҳаси ҳам 
бор. Мазкур лойиҳанинг Б компоненти 
“Қишлоқ хўжалигини интенсификация-
лаш ва диверсификация қилишни қўл-
лаб-қувватлаш ҳамда сув ресурсларини 
бошқаришни такомиллаштириш” деб 
номланади. 

Лойиҳа Европа Иттифоқи томони-
дан молиялаштирилган, унинг доира-
сида Андижон, Наманган ва Фарғона 
вилоятларида қишлоқ ва сув хўжалиги 
соҳаси мутахассисларининг билим ва 
малакасини ошириш, шу билан бирга, 
қатор хўжаликларда сув ресурсларини 
бошқариш, суғоришга сув тежовчи илғор 
технологияларни жорий этиш борасида 
тизимли ишлар олиб борилмоқда.

 — Иқлим ўзгаришининг сув ресурсла-
ри ва қишлоқ хўжалигига таъсири Ўзбе-
кистон учун жуда муҳим, чунки географик 
жойлашуви туфайли юртимиз бутун-
лай сунъий суғоришга боғлиқ, — дейди 

 Норин-Қорадарё ирригация тизимлари 
ҳавза бошқармаси бошлиғининг бирин-
чи ўринбосари Шуҳратжон Эргашев. — 
Мамлакатимизда сув тақчиллиги кўлами 
ортиб бораётгани тараққиётимизга тўс-
қинлик қилувчи асосий омиллардан би-
рига айланиши мумкин. Суғориладиган 
деҳқончилик минтақа дарёлари ҳавза-
ларидан олинадиган сувнинг 90 фоиздан 
ортиғини ташкил этади, озиқ-овқат ва 
энергия хавфсизлигини таъминлаш за-

рурати туфайли сувга эҳтиёжимиз орта-
ди. Бу қишлоқ хўжалигида сув ресурсла-
ри бошқарилишини такомиллаштиришни 
асосий мақсадга айлантиради.

“Фарғона водийсида сув ресурслари-
ни бошқариш. II босқич” лойиҳасини ри-
вожлантиришдан кўзланган мақсад қиш-
лоқ хўжалигидан фойдаланувчиларга 
суғориш ва дренаж хизматлари кўрсатиш 
сифатини оширишдан иборат.

Лойиҳа тўғридан-тўғри таълим фао-
лияти, маълумот тарқатиш, техноло-
гиялар намойиши, тажриба алмашиш 

ва бошқа ахборот, молиявий ва техник 
ёрдам манбаларини қамраб олади. Б 
компоненти иккита кичик қисмдан иборат 
бўлиб, биринчиси, қишлоқ хўжалигини 
интенсификациялаш ва диверсифика-
ция қилиш, иккинчиси эса сув ресурс-
ларини бошқаришни такомиллаштириш 
ҳисобланади.

Фарғона водийси фермер ва деҳқон-
лари учун ўқув машғулотлари сув хўжа-
лиги тизимидаги инновацион ечимлар ва 

кўргазмали майдонларнинг афзалликла-
ри бўйича институционал билимни оши-
риш мақсадида Европа Иттифоқи гранти 
ва Ўзбекистон Республикасининг сув 
хўжалигини ривожлантиришнинг 2020-
2030 йилларга мўлжалланган концеп-
цияси доирасида ташкил этилган.

Ш.Эргашевнинг қайд этишича, лойиҳа 
доирасида ер остидан сув тортадиган 4 
та насос реконструкция қилинди, Оқбўй-
ра канали ён-атрофи бетонлаштирилди. 
Бундан ташқари, сув ўлчаш жиҳозлари, 
пайвандлаш аппаратлари, шу билан 

бирга, ходимларнинг иш унумдор-
лигини ошириш учун енгил авто-
машина, 16 та мотороллер, 80 та 
велосипед берилди.

Бугун фермер ва деҳқонлар 
ўртасида сув тежовчи технология-
лардан фойдаланишни оммалашти-
риш, бунинг учун уларда тежамкорлик 
муносабатини шакллантириш асосий 
масалалардан бири. Қачонки, улар за-
монавий суғориш тизимининг анъанавий 
суғориш тизимидан устунлигини англаб 
етса, натижа шунга яраша янада юқори 
бўлади. Бунга эришишнинг ягона ечими 
эса фермер ва деҳқонларни мазкур йў-
налишларда ўқитишдир. Шу мақсадда 
лойиҳа доирасида семинар-тренинглар 
ташкил этилган. 

Ўқув дастурларида шу йил октябри-
га қадар қарийб 1 минг 800 тингловчи 
қатнашиб, билимини оширган. Қишлоқ 
хўжалигига йўналтирилган семинарлар-
да эса фермер ва деҳқон хўжаликлари, 
қишлоқ хўжалиги мутахассисларидан 3 
мингга яқини иштирок этган.

Андижон вилояти Жалақудуқ тума-
нидаги “Тоҳиржонов Умиджон” фермер 
хўжалиги раҳбари Умиджон Тоҳиржонов 
ҳам ана шундай ўқув дастурларида қат-
нашиб, картошка экилган 5 гектардан 
ошиқ далага лойиҳа гранти асосида сув 
тежовчи технологиялар ўрнатган.

Фермернинг таъкидлашича, бу тех-
нология қўлланилган майдонда бошқа 
далалардагига нисбатан ҳосилдорлик 
гектарига 10-15 тонна юқори бўлди. Шу-
нинг учун ҳам фермер келгуси йилларда 
барча экин майдонига ушбу технология-
ларни ўрнатмоқчи.

Фарғона вилояти Қувасой шаҳрида 
жойлашган “Кўпайсинобод” фермер хў-
жалиги раҳбари Шокиржон Қораев ҳам 
бундан 6 йил илгари боғининг 5 гекта-

рига лойиҳа гранти асосида томчилатиб 
суғориш тизимини ўрнатган эди. 

— Сув бизнинг ҳудудда ҳам борган 
сари тақчиллашиб бормоқда. Бошида 
бутун боғни тўлиқ суғориш учун ҳафта-
лаб овора бўлганимизни жуда яхши эс-
лайман, — дейди Ш.Қораев. — Сувни 
қўриқлаб олис-олислардан олиб келиш 
ўзи бир машаққат бўлса, кечаси ухламай 
боғ суғориш яна бир машаққат эди. Сув 
тежовчи технологиялар эса ниҳоятда қу-
лай. Сув деб югурмайсиз, қўшасиз, ўчи-
расиз. Ҳаммаси автоматлаштирилган. 
Қайси қатор қанча сув ичиши керак — 
бари жадвал асосида. Боғбон учун бун-
дан завқлиси борми?!

Фарғона водийсида мазкур лойиҳа 
доирасида экин майдонига бундай за-
монавий технологиялар ўрнатган деҳ-
қон ва фермерлар кўпчиликни ташкил 
этади. Уларнинг деярли барчаси кам сув 
сарфлаб, кўп ҳосил олмоқда. Аслида, 
бугунги куннинг асосий талаби айнан шу 
эмасми?

Демак, мамлакатимизнинг барча ҳу-
дудларида амалга оширилаётган бу каби 
лойиҳаларни янада жадаллаштириш 
нафақат сувни тежашга, балки ҳосил-
дорликни оширишга ҳам хизмат қилади. 
Зеро, сувни тежаш бугунги кунда тавсия 
эмас, талаб бўлиши керак.

Музаффаржон ҲАКИМОВ,
Ўзбекистон Республикаси 
Президенти ҳузуридаги 
Стратегик ислоҳотлар агентлиги 
бош консультанти

Ўқув дастурларида шу йил 
октябрига қадар қарийб 
1 минг 800 тингловчи 
қатнашиб, билимини 
оширган. Қишлоқ 
хўжалигига йўналтирилган 
семинарларда эса фермер 
ва деҳқон хўжаликлари, 
қишлоқ хўжалиги 
мутахассисларидан 3 мингга 
яқини иштирок этган.

Бошланиши 1-бетда

Бошланиши 1-бетда

исрофгарчилик ҳам, тежамкорлик ҳам ўз қўлимизда



52023 йил 29 ноябрь, 248-сон

Тумандаги Султон Мир Ҳайдар зиёрат-
гоҳи ҳамда Саид Мир Мўмин Самарқандий 
мақбараси, чиллахона, айвон, минора, 
қишки ва ёзги масжид, 2 та сардоба мав-
жуд. Асрлар давомида ҳоки пойи зиёрат қи-
линиб келинаётган улуғ авлиё Султон Мир 
Ҳайдар ота бўлиб, асл исми Хожа Шамсид-
дин ибн Шайх Жамолиддин. У кишининг 
қабри тепасига уч хил даврда учта қабр 
тоши қўйилган. Жумладан, биринчи қабр 
тоши Темурийлар даврига хос бўлиб, мо-
ҳир сангтарошлар ишлов берган ва ҳаттот-
ларнинг жимжимадор ёзувлари битилган 
кулранг мармардан иборат. Иккинчиси бир 
оз кейинроқ, яъни Абдуллахон II томонидан 
қўйилган, учинчиси 1978 йилда маҳаллий 
аҳоли томонидан ўрнатилган. 

Биринчи қабртош Соҳибқирон Амир Те-
мур томонидан қўйдирилган бўлиб, унда 
дастлаб бошида Қуръони каримдаги “Оли 
Имрон” сурасининг 18-ояти ва қуйидаги 
таърифлар ҳамда шажара араб тили ва 
ёзувида баён этилган. Унинг таржимаси 
қуйидагича:

“Бу қабр улуғ, фахрли имом, шайх, Ал-
лоҳга ибодат қилувчи, ваъз мулкининг 
султони, нозик илмларни ечувчи, ҳақи-
қат илмини айтувчи, нотиқ, улуғ зот, фиқҳ 

Нефть ва газ муҳандислиги, минерал 
ўғитлар, полимер маҳсулотлари, қурилиш 
материаллари, қимматбаҳо ва нодир ер 
металларини қазиб олишнинг кимёвий ва 
физик жараёнлари бўйича бакалаврлар 
тайёрланмоқда. Шунингдек, иқтисодиёт-
нинг озиқ-овқат кимёси ва қишлоқ хўжалиги 
маҳсулотларини қайта ишлаш каби реал 
сектори учун кадрлар етказиб бериш йўл-
га қўйилган. Саноатни рақамли ўзгартириш 
дастури доирасида ахборот тизимлари ва 

технологиялари мутахассислиги бўйича 
магистрлар тайёрлаш устида ишланмоқда. 
Жараёнда илғор хорижий тажриба, хусу-
сан, Болония декларациясини имзолаган 
Европа давлатлари, Қозоғистон ҳамда 
АҚШ университетларининг таклифи ино-
батга олинмоқда.

Жаҳон кимё саноати ҳозир жуда жиддий 
муаммоларга дуч келмоқда. Булар: кимё-
вий маҳсулотларни қўллаш соҳасининг 
мисли кўрилмаган кенгайиши ва экологик 
хавфсизлик талабларининг ошиши, элект-
роника ва “яшил” энергетика ривожланиши 
билан боғлиқ масалалар, аммо биринчи 
навбатда, бу саноат 4.0 га ўтиш ва рақамли 
технологиялар ҳамда сунъий интеллектни, 
роботлаштиришни кенг жорий этишдир. 
Бу энди муҳандислардан табиий, техни-
ка ва математика фанлари бўйича юқори 
даражадаги тайёргарлик талаб этилишини 

Зиёрат туризми

Касби тумани Қашқадарёнинг тарихий ҳудудларидан бири. 
Маълумотларга кўра, қадимда бу ерда шаҳар ҳам мавжуд 
бўлган. Буюк ипак йўли айнан шу манзилдан ҳам ўтгани 
боис, маънавият, илм-фан, савдо-сотиқ яхши ривожланган. 
Шунингдек, азиз-авлиёлар, пиру комиллар етишиб чиқишига 
муносиб замин бўлган. Хусусан, Султон Мир Ҳайдар зиёратгоҳи 
ҳам Буюк ипак йўлида жойлашган бўлиб, бу ерда ўнлаб 
сардоба, карвонсарой бунёд этилган. Кулолчилик, темирчилик, 
гиламдўзлик яхши йўлга қўйилган. Бу йўлдан ўтган ҳар бир 
карвон муқаддас қадамжони зиёрат қилиб, кейин манзили 
томон равона бўлган.

Ботир УСМОНОВ,
техника фанлари доктори, 
профессор

англатади. Роботлаштириш жараёни ва 
сунъий интеллектни жорий этиш кўлами 
кенгайишига қарамай, малакали муҳандис 
кадрларга эҳтиёж долзарблигича қолмоқ-
да. Муайян ечимлардан бири сифатида 
“электрон институт” моделини жорий этиш, 
хусусан, оммавий онлайн курслар очиш за-
рурати мавжуд.

Қашқадарё вилоятида корхона — касб-
ҳунар мактаби — ОТМ ҳамкорлигида кадр-
ларни узлуксиз тайёрлаш тизимини яратиш 
борасида Uzbekistan GTL компаниясининг 

қизиқарли тажрибаси мавжуд. Компания 
ҳисоб-китобларига кўра, 2030 йилга бориб, 
биргина Uzbekistan GTL ҳар йили юзлаб ёш 
мутахассисларга эҳтиёж сезади. Шу боис, 
битирувчининг профили халқаро инжини-
ринг компаниялари профилига мос келиши 
керак. Бу эса соҳада ишлаётганлар сони 
янада кўпайиши ҳамда кўпроқ ёшларни му-
ҳандислар тайёрлаш тизими билан қамраб 
олиш кераклигини англатади.

Ўзбекистоннинг илмий-техникавий та-
раққиётида кадрлар салоҳияти масаласига 
алоҳида эътибор қаратилмоқда. Гап, би-
ринчи навбатда, янги кадрлар тайёрлайди-
ган ўқитувчиларни қаердан топиш ҳақида 
кетади. Айни пайтда маҳаллий олий ўқув 
юртлари талабалари ва ўқитувчиларининг 
белгиланган мақсадлар доирасида янги 
технологияларни жорий этишга тайёрлиги 
кўп ишни ҳал қилади. Зотан, муҳандислик 
таълими муҳандислик тажрибасини ривож-
лантиришни назарда тутади. У кенг кўламли 
масалаларни қамраб олади. Рақамлашти-
риш муаммолари, рақамли иқтисодиётнинг 
асосий технологиялари, рақамли трансфор-
мация сценарийлари, муҳандислик фаолия-
тининг янги устувор йўналишлари, келажак 
таълимининг асосий тенденциялари шулар 
жумласидан. Муҳандиснинг вазифаси ҳам 
ўзгариб бормоқда. Демак, муҳандислик таъ-
лими ҳам мазмунан, ҳам услубий жиҳатдан 
ўзгариши керак.

Хорижий етакчи олий ўқув юртлари 
профессор-ўқитувчиларни тайёрлашга ти-
зимли ёндашиб, жаҳоннинг илғор тажри-
басига эътибор қаратмоқда. Муҳандислик 
таълими бўйича илғор педагогик тажриба 
Ўзбекистон университетлари учун ҳам 
жуда муҳим. Олий таълим мазмуни ва 

 технологияларидаги ўзгаришларнинг юқо-
ри динамикаси натижасида профессор-
ўқитувчилар малакаси қадрсизланиши бир 
томондан илмий-педагогик фаолият интег-
рациясига, бошқа томондан, олий STEM 
таълим бўйича жорий стратегия ва  халқаро 
стандартларга мувофиқ, университетда 
ўқитувчилар тайёрлаш тизимини такомил-
лаштиришга зарурат сезилмоқда. Ушбу 
масала ечими сифатида турли тоифадаги 
(профессор, доцент, ассистент) ўқитув-
чилар меҳнат тақсимотини ҳисобга олган 
ҳолда илмий-педагогик фаолиятнинг тур-
ли йўналишлари бўйича профессор-ўқи-
тувчилар таркибини тайёрлашга комплекс 
ёндашув таклиф қиламиз. Уларнинг юқори 
иш унумдорлигига эришиши учун шахсий 

компьютер дастурини тенглаштириш, про-
фессор, доцент ва ассистентлар фаолия-
тининг устувор йўналишларини ҳисобга 
олиш керак. Бу, биринчи навбатда, илмий-
педагогик фаолият таркибий қисмларини 
ҳамда педагог ходимларнинг тегишли ком-
петенцияларини аниқлашни талаб этади.

ОТМ ўқув ва илмий фаолиятини ра-
қамлаштириш ҳамда юқори малакали 
кадрлар тайёрлаш жараёни бўйича қили-
надиган ишлар кўп. Аввало, “Таянч докто-
рантура ўзининг асосий вазифасини бажа-
ра оладими?” деган саволга жавоб бериш 
керак. Зотан, илмий соҳа таълим тизими 
каби сезиларли инерцияга эга. Шунинг учун 
бунда ҳаддан ташқари кескин бурилиш-
лар хавфли ва салбий оқибатларга олиб 

келади. Мураккаб ижтимоий тизимларни 
самарали бошқариш учун ушбу тизимлар 
ҳолатини тавсифловчи параметрларни 
инобатга олмаслик мумкин эмас. Бу ўринда 
докторантларнинг фан ва олий таълимдаги 
касбий фаолиятга рағбати йўқлиги ҳақида-
ги фикрлар ҳақиқий ҳолатга мос келмайди. 
Чунки Ўзбекистонда ёш олимлар улуши 
Россия Федерацияси ва МДҲ мамлакат-
ларидагидан кам эмас. Муаммо бошқа та-
рафда — ўрта ёшдаги (40+ ёш) тадқиқот-
чилар сафи камайиб бормоқда. Шу боис, 
илм-фан ва олий таълимни кадрлар билан 
таъминлаш соҳасида давлат сиёсатининг 
вазифаси ёшларни жалб қилишдан кўра, 
ўрта ёшдаги тадқиқотчиларни сақлаб қо-
лиш механизмларини излашдан иборат 
бўлиши керак. Бироқ бу вазифа докторлик 
институтининг функционал имкониятлари-
дан ташқарида.

Диссертация кенгашларининг фаолия-
ти юқори малакали кадрлар тайёрлашга 
кўмаклашишга қаратилган. Бугун мамлака-
тимизда педагогика фанлари бўйича 19 та 
кенгаш мавжуд. Улар, асосан, кўп тармоқли 
олий ўқув юртлари, жумладан, педагогика, 
гуманитар, ижодий, жисмоний тарбия йўна-
лишларидаги ОТМларда жамланган. Фақат 
иккитасида техник олий ўқув юртларида 
касб-ҳунар таълими назарияси ва методи-
каси мутахассислиги бўйича битта кенгаш 
фаолият юритмоқда. Кенгашлар сонини 
кўпайтириб, диссертациялар мавзусининг 
хилма-хил бўлиши педагогик таълимнинг 
касбий мазмунини лойиҳалаш, касб-ҳунар 
таълимини фундаменталлаштириш, тех-
ника йўналишидаги университетда икки то-
монлама компетенцияга эга мутахассислар 

тайёрлаш, дастурий инжиниринг соҳасида 
мутахассисларни инновацион тайёрлаш-
нинг дидактик тизими, вилоятлардаги ма-
шинасозлик корхоналари учун босқичма-
босқич малака ошириш учун кўп тармоқли 
тизимларни ишга туширишда кўмаклашади.

Нефть-кимё мажмуасини техноло-
гик ўзгартириш шароитида муҳандислик 
олий таълим муассасаси рақобатбардош 
битирувчиларини тайёрлашнинг яна бир 
варианти илғор технологияларни кенг кў-
ламда жорий этиш, янги ишлаб чиқариш 
қувватини яратиш, саноатни рақамлашти-
риш ва тежамкор ишлаб чиқаришни жорий 
этишдан иборат. Бу ишчилар фаолияти-
нинг мазмунини ўзгартиришга олиб кела-
ди. Жумладан, функционал мажбуриятлар 
кенгаяди, янги ваколатлар пайдо бўлади ва 
меҳнат шароити ўзгаради. Технологик ўзга-
ришларни амалга ошириш учун малакали 
кадрлар тайёрлашнинг самарали механиз-
ми узлуксиз ўқитишдир.

Мактаб ўқувчиларида муҳандислик қа-
рашини эрта шакллантиришга қаратил-
ган тайёргарлик бўйича кўп ишлар қилиш 
мумкин. Бу жараённинг асосий субъекти 
саноатнинг узоқ муддатли ривожланишини 
белгиловчи ва уни амалга оширувчи тад-
биркорлик жамиятидир. Янги таълим дас-
турлари, ўқув фанларини ишлаб чиқувчи, 
илмий тадқиқот ва тажриба-конструкторлик 
ишларининг долзарб мавзуларини аниқ-
лайдиган ўқитувчилар, ихтисослаштирил-
ган конференция ва грант дастурларида 
иштирок этувчи талабалар янги ғояларни 
ишлаб чиқади.

Бўлғуси мутахассислар ўртасида мурак-
каб технологик муаммоларни ҳал қилиш 
учун комплекс муҳандислик ёндашувини 
ривожлантиришда ўқув жараёнига фан-
лар аро таълим дастурлари ва модуллари-
ни жорий этиш ёрдам беради. Олий ўқув 
юртига танлов асосида қабул қилинган ва 
юқори ўтиш балига эга 1-курс талабалари 
хорижлик профессор-ўқитувчилар, универ-
ситетнинг бизнес ҳамкорлари, экспертлар 
иштирокидаги семинар ва маҳорат дарсла-
рида иштирок этади. Кимё саноати корхо-
наларига экскурсияларда қатнашади. Иш-
лаб чиқариш муаммоларини ҳал қилишга 
қаратилган халқаро конференция, танлов, 
ҳакатон, муҳандислик давралари ва чем-
пионатларида қатнашади.

Мазкур мулоҳазаларни умумлаштириб, 
муайян хулосалар чиқариш мумкин. Аввало, 
анъанавий таълим тизими ижодий фикрлай-
диган мутахассисларни тайёрлашда юқори 
салоҳиятга эга. Шу боис, мамлакатимизда 
мутахассислар тафаккурини “умумийдан ху-
сусийга” тизимли таълим тамойили асосида 
шакллантириш зарурати мавжуд.

Иккинчидан, саноат 4.0 тизими муҳан-
дислик, ахборот ва когнитив технология-
лар, лойиҳаларни бошқариш, математика, 
физика, кимё, механика, материалшунос-
лик, амалий математика, физик ва кимёвий 
суюқликлар динамикаси, тизим таҳлили, 
моделлаштириш соҳаларида чуқур билим-
га эга мутахассислар талаб қилинади.

Учинчидан, рақамли иқтисодиёт (4.0 
индустрияси) мақсад ва вазифаларини 
муваффақиятли амалга ошириш учун таъ-
лимни фундаменталлаштириш, муҳандис-
лик таълимини рақамлаштиришда юзага 
келган тўсиқларни бартараф этиш зарур.

Тўртинчидан, муҳандислик фаолияти 
ва таълимида муҳандислик педагогикаси 
муҳим аҳамиятга эга. Шу боис, уни ривож-
лантиришга алоҳида эътибор ва ёндашув 
талаб этилади.

Бошланиши 1-бетда

 илмининг олими, инсонларни ҳидоятга 
бошловчи, ўта тақводор, аҳли сунна вал-
жамоа имомларидан, дунёга машҳур олим, 
шайхлар қутби, авлиёлар фахри, улуғ ҳожи, 
ер юзидаги энг саодатманд инсонлардан 
бирига мансуб. Пайғамбаримиз (с.а.в.)
нинг қизлари Биби Фотима ва куёвлари 
Ҳазрат Али (р.а.) авлодидан бўлган Султон 
Мир Ҳайдарнинг шажаралари қуйидагича: 
Амир Шамсиддин Ҳайдар амирул-кабирул 
карим ибн Жамолиддин ибн Шамсиддин 
амирул-кабир Ҳайдар ал-Ҳусайн Насафий 
ибн амир Аҳмад ибн Саид амир Ҳусайн 
ибн амир Абдуллоҳ ибн амир Жаъфар ибн 
Иброҳим Муртазо ибн амир Мусо ал-Қозим 
ибн амир Имом Жаъфар Содиқ ибн Имом 
Боқир Имом Зайнул Обид Имом Ҳусайн 
Ҳазрати Али Муртазо розиаллоҳу таоло 
(рамазон ойи, сана 766 ҳижрий)”.

Қабр тошидаги битикданоқ Султон Мир 
Ҳайдар отага нисбатан Амир Темурнинг 
юксак эҳтиромини ва ҳурматини англаш 
мумкин. 

— Бу киши ҳақида ёзма манбалар деяр-
ли сақланиб қолмаган, — дейди Касби ту-
ман бош имом-хатиби ва ушбу зиёратгоҳ 
раҳбари Улуғбек Аминов. — Ёшлигимизда 
кекса кишилар айнан Султон Мир Ҳайдар 

ота ҳақида айрим китоблар мавжудлиги 
ҳақида гапиришарди. Аммо кейинчалик 
бу ҳақда ҳеч ким эсламай қўйди. Шу пайт-
га қадар зиёратгоҳ ҳам эътибордан четда 
бўлиб, ачинарли аҳволда эди. Яқин-атроф-
даги аҳоли ҳашар йўли билан имкон қадар 
таъмирлаб, тозалаб турарди. Кейинчалик 
алоҳида дастур асосида маблағ ажрати-
либ, обод масканга айлантирилди. Бир 
қатор бунёдкорлик ишлари амалга оши-
рилди. 

Тарихий манбаларга кўра, Хожа Шамсид-
диннинг дунёга келиши Ҳаким ота томонидан 
башорат қилинган. Яъни Сулаймон Боқирғо-
ний Шайх Жамолиддин хонадонида авлиё 
дунёга келишини ул зотнинг амакиси Ҳазрат 
Саййид Муҳаммад Абдуллоҳга айтган.

Айрим маълумотларга кўра, Султон Мир 
Ҳайдар ота 1275 йилда Хуросоннинг Қойим 
шаҳрида дунёга келган. Оилада тўртинчи 
фарзанд бўлган. Отаси Шайх Жамолиддин 
мадрасада талабаларга дарс берган. Шу 
боис, Мир Ҳайдарни асосан, амакиси Сай-
йид Муҳаммад Абдуллоҳ тарбия қилган. 4 
ёшида мадрасага бориб, беш ёшида алиф-
бо ва ёзувни ўрганган, 6-7 ёшида ҳадисни 
ёд олиб, қориларга шогирд тушган. У Шайх 
Жалолиддин Кўҳакий, Абдулло Замахша-
рий, устоз Оловуд-давла ва Шайх Хуросо-
нийдан Қуръон, ҳадис, фиқҳ, қироат илми 
ва тажвид қоидасини ўрганади.  Тўққиз 

ёшида эса Қуръони каримни етти хил қи-
роат қиладиган даражага етган. Амакиси 
билан ҳажга борганда ўн ёшда эди. У ер-
даги мадрасада ўша пайтдаги Маккаи му-
каррама амирининг ўғли Рамзиддин билан 
дўстлашади. 

Нақл қилишларича, Хожа Шамсиддин 
дуо билан Рамзиддиннинг дардига шифо 
топилишига сабабчи бўлиб, амирнинг на-
зарига тушган. Бундан хурсанд бўлган Мак-
ка амири ўғли ва Султон Мир Ҳайдарни 
таҳсил олиш учун Мисрга жўнатади. Мак-
кага қайтгандан сўнг, амир саройида етук 
шайхлар томонидан имтиҳондан ўтказила-
ди. Синовдан муваффақиятли ўтган Хожа 
Шамсиддин 14 ёшида Макка ва Мадинага 
имом ҳамда икки Ҳарам толибларига устоз, 
деб эълон қилинади.

У киши балоғатга етганида ўз илми би-
лан етук олим сифатида танилган. Ҳатто 
Миср мадраса аҳли, Бағдод ва Истанбул 
толиблари ҳам еча олмаган саволларга 
аҳли сунна вал-жамоа ва Имом Бухо-
рий ҳадисларидан жавоб топиб бергани 
ёзилади. Бу эса унинг “Валиуллоҳ Мир 
Ҳайдар” деб улуғланишига сабаб бўла-
ди. Мақоматларда қайд этилганидек, “Ул 
азизнинг мақсади охир замон пайғамбари 
(с.а.в.)нинг суннат ва йўлларини ҳамда 
ислом динини элга етказиб, шогирдларига 
устозлик қилиб, илм дарёсидан бир қатра 

бўлса ҳам ўргатиб, ўзларидан ибратли 
из қолдириш эди”. Албатта, Султон Мир 
Ҳайдар ўз мақсади йўлида қатъий ҳаракат 
қилди.

Ривоятларга кўра, Хожа Шамсиддин 
йигирма тўққиз ёшида туш кўради. Тушида 
Ҳазрат Али (р.а.), Аҳмад Яссавий, Ҳаким 
Ота ва Ойхожа Валий унга Хоразмга бориб, 
илм аҳли ҳамда ислом ҳимоячиси бўлишни 
буюради. Яъни бу билан Хожа Шамсиддин-
нинг тариқатда пирлик даражасига ва сул-
тон мақомига етгани ҳақида азиз-авлиёлар 
ғойибдан хабар бергани маълум бўлади. 
Шунга кўра, ўттиз ёшида Балхдан Қун-
дузга, сўнг Чоржўйга келган. Ҳубби Хожа, 
Ҳасан Хожа ва Полвони Аҳмад уни кутиб 
олиб, Урганчга, Ҳаким ота марқадига олиб 
борган. Хожа Шамсиддин марқадда қирқ 
кун хатми Қуръон билан машғул бўлган. 
Ўттиз икки ёшида Қарши чўлининг Касби 
қўрғонини манзил тутган.

Султон Мир Ҳайдар ота 1366 йилда 92 
ёшида вафот этган. У қазо қилиш олдидан 
сўфийлик ҳирқаси ва ҳассасини Абу Туроб 
Нахшабийга топширади ва дейди: “Бу тари-
қат Аҳмад Яссавийдан Ҳаким отага, сўнгра 
Зангиотага ва кейин менга тегди. Мен ҳам 
уларнинг ўгит ва ҳикматларига амал қилиб, 
йўлини бекаму кўст охирига етказдим, ҳеч 
бир ўзгаришсиз ўргатдим, кишининг ушоқ 
нонини емадим, меҳнатим ортидан ўз но-
нимни топдим. Аллоҳ сувидан ва ризқидан 
ризқландим. Бирор кишидан таъма ёки 
ҳадя олмадим. Топганларимни элга, етим-
есирга бердим, илм йўлига сарф айладим. 
Аллоҳдан бошқага сиғинмадим, бош эгма-
дим, шариат олимлари илмини камолига 
етказдим. Муҳаммад алайҳиссалом йўли-
дан четга чиқмадим. Адаб йўлида сизга 
ибрат бўлдим”. Мир Ҳайдар ота бу васияти 
билан шогирдларини унинг йўлини давом 
эттиришга даъват этган.

Бу улуғ зот ҳақидаги баъзи ривоятларда 
ёзилишича, у Fузорда яшаган, уни ўзла-
рига амир этиб сайлаган жанда кийимли 
дарвешлар Касбига тобут кўтариб келиб, 
Мир Ҳайдар ота жасадини олиб кетган ва 
Мирижанда қадамжосига дафн қилган. Яна 
Аҳмад Хоразмий ҳам Султон Мир Ҳайдар 
ота ҳокини Хоразмга олиб бориб, Ҳаким 
Ота марқадига дафн этган. Бироқ бу улуғ 
зотнинг авлодлари ҳар гал майитни Касби-
га қайтариб келган. Шундай қилиб, бошқа 
авлиёлар сингари уч ерда Султон Мир Ҳай-
дар ота мақбараси пайдо бўлган. Бугунги 
кунда ҳар уччала манзил ҳам муқаддас қа-
дамжо ҳисобланади.

Улуғ авлиё Султон Мир Ҳайдар ота 
мақбарасига бугун маҳаллий ва хорижлик 
сайёҳлар кўп боради. Шунга монанд та-
рихий ёдгорлик атрофи ободонлаштирил-
ган. Улуғбек Аминовнинг таъкидлашича, 
йилига йигирма мингдан ортиқ маҳаллий 
зиёратчи ташриф буюрмоқда. Шунингдек, 
кейинги пайтда чет эллик меҳмонлар ҳам 
туристик ташкилотлар орқали келишни 
бошлаган. 

Султон Мир Ҳайдар ота зиёратгоҳидан 
чиқиб, Қарши шаҳри томон ортга қайтсан-
гиз, шундоққина катта йўлнинг ёнида яна 
бир қадамжога кўзингиз тушади.  

Ушбу маскан Имом Муҳаммад Садр Ис-
лом зиёратгоҳи бўлиб, Касби туманининг 
Хўжақарлиқ қишлоғида жойлашган. Бу ерда 
битта масжид ва битта хонақо мавжуд. Хо-
нақо ичкарисида Имом Муҳаммад Садр 
Ислом дафн этилгани айтилади. Қишлоқ 
одамларининг айтишича, VIII-IX асрларда 
яшаб ўтган Имом Муҳаммад Садр Ислом 
дин пешволаридан бири ҳисобланиб, бу 
ерга илм тарқатиш, устозлик қилиш мақса-
дида келган. У киши ҳақида эса шу пайт-
гача аниқ манбалар сақланмагани боис, 
бирор-бир китоб нашр этилмаган. Бу ерда-
ги қизиқ ҳолатлардан яна бири, зиёратгоҳ 
ҳовлисидаги дарахтларнинг ўзгача экан-
лигида. Маҳаллий аҳолининг таъбирича, 
“йиғлаётган дарахт”, деб ном берилишида 
ўзига хос хислат бор. Яъни дарахтлар ўз 
танасидан суюқлик ажратади. 

— Бу дарахтларни бошқа жойда учрат-
майсиз, — дейди “Хўжақарлиқ” маҳалла 
фуқаролар йиғини раиси Набижон Сама-
дов. — Улар зиёратгоҳ ҳовлисида анчаги-
на. Қизиқ томони, чиқараётган суюқлигини 
беҳуда сарфламайди. Танасининг пастки, 
йўғон қисмида кўзасимон чуқур кавакча 
ҳосил қилиб, шу ерга суви, яъни “кўз ёши” 
йиғилиб туради. Айрим кишилар шу сув-
дан олиб, касалликларга даво сифатида 
ишлатади. Баъзилар чашма дарахти ҳам 
дейишади. 

Юқорида таъкидлаганимиздек, юрти-
мизда буюк мутафаккирлар абадий қўним 
топган муқаддас қадамжолар кўп. Уларнинг 
ибратли ҳаётини ўрганиб, ёш авлодга етка-
зиш эса сизу бизнинг бурчимиз. Ўзига хос 
табиат мўъжизаларига бой манзиллар ҳа-
қида эса кўп эшитгандан кўра, бир бориб 
кўрган афзал. 

Акбар РАҲМОНОВ,
“Янги Ўзбекистон” мухбири  

МУ²АНДИСЛИК ТАЪЛИМИДА ИЛ¡ОР ТАЖРИБА
саноатни ра¿амли ºзгартириш дастури

Нуқтаи назар

“ЙИ¡ЛАЁТГАН” ДАРАХТ ¯АЕРДА?

Рақамли иқтисодиёт (4.0 индустрияси) мақсад ва 
вазифаларини муваффақиятли амалга ошириш учун 
таълимни фундаменталлаштириш, муҳандислик 
таълимини рақамлаштиришда юзага келган тўсиқларни 
бартараф этиш зарур.

Ушбу ташаббус мамлакатимиз олим-
лари зиммасига янада улкан масъулият 
юклаб, жадид боболаримизнинг мероси-
ни янгича нигоҳ билан ўрганишга, тадқи-
қотлар кўламини кенгайтиришга даъват 
этмоқда. 

Маълумки, буюк маърифатпарвар 
Маҳмудхўжа Беҳбудий, Абдулла Авло-
ний, Мунавварқори Абдурашидхонов, 
Исҳоқхон Ибрат ва Абдурауф Фитрат 
асарларида сиёсий, ҳуқуқий масалалар 
билан бир қаторда оила, аёл маънавия-
ти ва миллий ўзлик ғоялари ижтимоий-
маърифий, маънавий-фалсафий жиҳат-
дан ниҳоятда чуқур ёритилган.

Серқирра истеъдод соҳиби, “Матбааи 
Исҳоқия” нашриёти билан миллат тари-
хидаги биринчи ношир мақомига эга Ис-
ҳоқхон тўра Ибратнинг биринчи устози 
онаси Ҳурбиби ая бўлган. Болалигидан 
адабиётга ва китобга улкан муҳаббат би-
лан улғайган маърифатпарвар олим ўзи-
нинг “Мезон-уз замон ” асарида шундай 
дейди: “Усули жадид демак — янги қои-
да, янги тартиб демакдур, десак ҳама 
қабулга олмаган эдилар. Гардиши овон 
ва хоҳиши замон ила ўзи-ўзича жорий 
бўлиб кетти. Аввалги вақтдаги маҳал-
ла мактабида 5 йилда 3 адад муаллим-
да ўқуб, охири саводим чиқмай, кейин 
қизлар мактабида, ўз уйимизда волидаи 
марҳумамдан ўқуб савод чиқардим. Икки 
сана қиблагоҳимдан ҳуснихат машқ эт-
дум. Боқинг, маҳалла мактабида усули 
қадимда етти йил умрни зойиъ этуб, 
ўқув-ёзувни билгон эдум. Мана энди 
банда ўзум усули савтиянинг авлоди ис-
ломға ёрдамини кўруб, ўз масжидимизга 
мактаб очдим. Бир санада кўб ёшлар, 
ҳаттоки катта ёшга кирган тужжор-
лардан ўқуб, хат-саводини чиқоруб, 
маъишат ва тижоратларида осонлик-
лар мушоҳада қилдилар. Ҳар замоннинг 
ўзига қараб, илму ҳунар касби даркор.”  

Исҳоқхон Ибрат ота-оналарнинг ўзига 
замонавий билим бериш, уларнинг ўзла-
рини янги мактабларга таклиф этишни, 
маънавиятини ошириб боришни кечик-
тириб бўлмайдиган долзарб масала деб 
билган. Албатта, таълим тизимидаги ян-
гиланишлар тез натижа бермаслиги, бу-
нинг учун кўп йиллар зарурлиги ҳаммага 
маълум. Олим илм олиш билан ҳунар ўр-
ганиш бирга олиб борилиши зарур, деб 
ҳисоблайди. Ота-онанинг шахсий ибра-
ти, таълим-тарбияси боланинг соғлом, 
ҳар томонлама баркамол шаклланиши-
ни таъминлайди, унда ўқишга интилиш 
ҳиссини уйғотади. Бу мақсадларнинг 
рўёбга чиқишида маҳаллаларнинг ҳам 
ўрни бор. Бола кичиклигидан эгаллаши 
лозим бўлган билим, кўникма ёки маъ-
навий сифатларнинг пойдевори оилада 
шаклланади. 

“Тўрақўрғондан мактуб” мақоласида 
олим энг оғриқли мавзулардан бирини 
ўртага ташлайди: “Ҳоло ҳам биз қадим-
ги, эски андишада мозорларга сиғиниб, 
ўз динимизга ҳаракат қилмай, оқча 
топсак, хоҳиш улоқ, тўйларга ўн минг 
сарфи беҳуда, исроф деган уламо йўқ. 

Миллат фидойилари

“АЁЛЛАРНИНГ
ТАРБИЯТИ ФОЙДАЛИ...”

Президентимиз шу йил ноябрь 
ойи бошида Туркий давлатлар 
ташкилоти давлат раҳбарлари 
кенгашининг 10-саммитидаги 
нутқида “Ижодий фикрлайдиган, 
истеъдодли ва шижоатли 
ёшларимиз истиқболда туркий 
дунёнинг янги Ренессансини 
барпо этишига ишончим комил. Бу 
йўлда уларга буюк аждодларимиз 
яратган илмий кашфиётлар ва 
маънавий мерос мустаҳкам замин 
бўлиб хизмат қилади. Таъкидлаш 
ўринлики, ўтган асрда яшаган 
жадид боболаримизнинг ибратли 
фаолияти, илмий-ижодий меросини 
чуқур ўрганиш юзасидан аъзо 
мамлакатларда катта ишлар амалга оширилмоқда”, дея таъкидлади 
ҳамда уларнинг вакилларини жорий йилнинг декабрь ойида 
юртимизда бўлиб ўтадиган “Жадидлар: миллий ўзлик, истиқлол ва 
давлатчилик ғоялари” мавзусидаги халқаро анжуманда фаол иштирок 
этишга таклиф қилди.

Раъно САЙФУЛЛАЕВА,
Ўзбекистон Миллий университети профессори, 
филология фанлари доктори

Ўлганга беш минг сарф-исроф учун қай-
си уламо буларга фатво берган, ҳалол 
деб. Ҳалол деса, бундан зарур ҳалоллар 
бор. Улар қолубдур. Ҳеч кимда халқға на-
сиҳат йўқ, бўлса ҳам қулоқға олмайлар. 
Ёшлар бўлса кукли ила юрадурлар. Қа-
рилар аҳли аёлини бетартибда, ахлоқ-
сиз қилиб ўстурган. Уйлангандин сўнг 
росхуд отасидин ейдур. Отаси бирор 
кун камроқ росхуд берса, они ўлдурмак-
да. “Ўзидин чиққан балоға қайға борсун 
давоға”. Бу мубталолик, жаҳолат тар-
тибсиз бўлуб, сўкуб, катта қилиб, ёш-
ликда кўчада ёнғоқ, ошуқ, ондин катта-
роқ бўлганда гапхонада сафсата, азкия 
деган беҳуда сўз, урушмоқ, сўкушмоқни 
таълим оладур. Бу афъоли бадларни, бу 
мараз дардни доруси илмдур. Ёшларни 
мактабда тартиб қилиб ўстурмаган-

ликдиндур. Ҳоло ҳам сизларга вақтдур. 
Илмсиз киши асоссиз девор деган. Асос-
сиз девор ғоят беэътибор бўлур. Илм 
ўқунг, ўқутунг, ахлоқи фунун замонага 
даркорлик илмлар зарур, агар сиз шул 
замонда турмак бўлсангиз”.

Азалдан миллий педагогиканинг асо-
сий эътибори шахс маънавиятини камол 
топтиришга, яъни боланинг одоби ва ах-
лоқига, тарбиясига қаратилган. Зеро, ўт-
мишдан мутафаккирларимиз комил ин-
сон сиймосини ахлоқан пок, жамиятнинг 
моддий ва маънавий бирлигини яратув-
чи жисмонан соғлом, етук инсон қиёфа-
сида кўрганлар. Тўйлардаги исрофгарчи-
ликлар ҳақида гапириб, аллома шундай 
дейди: “Хотунларнинг қиз тўйига қил-
ган меҳнатларини, овораликларини 
айтсам, мия қолмайдур. Сиф-сидирға 
балоси қалмоқдан қолган одат. Мана бу 
балолар устимизда оғир бир юкдур”. 

Бу юкдан қутулишда ягона нажот — 
илмдир. Барча жадид олимлари каби 
Исҳоқхон тўра Ибратнинг асарларида 
ҳам комил инсонни шакллантириш маз-

муни, йўллари, шакллари услуби ҳамда 
таркибий қисмлари ёритилган. Уларда 
ёшларнинг ақлий, ахлоқий, руҳий камо-
лоти муаммоси етакчи қилиб қўйилган. 
Бу ғояни амалга оширишнинг асосий во-
ситалари сифатида оиладаги маънавий 
муҳит ва таълим-тарбия тилга олинган. 

Фарзанд вояга етказаётган оиланинг 
фаровонлиги, қут-баракаси оила маъна-
вияти билан чамбарчас боғлиқ.  Абдурауф 
Фитратнинг “Нажот йўли” (1914) асарида 
“Оила тарбияси” деб номланган алоҳида 
боб мавжуд. Уларда олим оила қуришга 
халақит бераётган урф-одатларни қаттиқ 
танқид қилади. Тўйдаги ортиқча харажат-
лар, қалин олишларни қоралайди ҳамда 
қизларни оқила бека сифатида тарбия-
лаш энг муҳим масала эканлигини таъ-
кидлайди. У уйланиш ниятида бўлган 
йигитларнинг тўрт нарсага яъни бўлажак 
келиннинг молига, мансабига, жамоли ва 
динига эътибор беришларини танқид қи-
лади ҳамда ўз кузатишлари бўйича қуйи-
даги хулосага келади: маълум вақт ўтгач, 
бойлик тугайди; насл-насаби тоза бўлса 
ҳам, унга етарли эътибор берилмаса ке-
йинги шахсий ҳаётда қўл келмайди; қиз 
ҳусни абадий эмаслиги ва ташқи гўзал-
лик боқий эмаслигини таъкидлаб, имон-
эътиқодли қизларга уйланишни тавсия 
этади. Имон-эътиқодли аёл оиласининг 
фаровон бўлишига ҳаракат қилади. 

Абдурауф Фитрат асарларида она ва 
Ватан, миллий ўзлик туйғулари яхлит 
поэтик образга айланади. Унинг машҳур 
“Юрт қайғуси” сарлавҳали уч қисмдан 
иборат сочмаларнинг тарихий-ижтимоий 
аҳамияти шундаки, уларда она образи 
орқали миллат озодлиги, мустамлака-
нинг қонли қиличи остида эзилаётган 
халқнинг топталган эрки, ҳуқуқи каби 
буюк ғоялар илгари сурилди. Унинг ди-
лини ва тилини куйдириб “Она”, “Онам” 
деган нидо отилиб чиқади: 

Онам! Сени қутқармоқ учун 
жонми керакдир?

Номусми, виждон била имонми 
керакдир?

Темур била Чингиз қони тошди 

томиримиздан,
Айтгил! Сени қутқармоқ учун 

қонми керакдир?

Мутафаккир олимнинг “имонми керак-
дир” деган сўзи “Ватанни севмоқ имон-
дандир” деган ҳадисни ёдга солади. 
Ватанни қутқармоқ учун ширин жонидан 
кечишга тайёр, Ватан озодлигини номус 
ва виждон қадар юксак деб билади. Про-
фессор Анқабой Қулжоновнинг фикрича, 
адибнинг “Юрт қайғуси” номли туркум 
сочма шеърлари илк бор 1917 йилда 
“Ҳуррият” газетасида чоп этилган эди”. 
Яшин тезлигида тарқалган асар ватан-
парварликнинг, миллатпарварликнинг 
ҳақиқий алангаси бўлиб, аросатда қолган 
халқ қалбини уйғотишга қодир эди. 

“Ҳиндистонда бир фаранги ила бухо-
роли мударриснинг жадид мактаблари 
хусусинда қилган мунозараси” номли нас-
рий асарида Фаранги билан Мударрис-
нинг орасида жиддий баҳс бўлиб ўтгани 
келтирилади. “Бухорода аёллар ҳам таҳ-
сил оладиларми”, деган саволига Мудар-

риснинг “йўқ”, жавобини эшитган Фаранги 
шундай дейди: “Нега уларни таҳсилдан 
бебаҳра қолдирганлар? Аёл ақли таъ-
лим ва тарбия хусусида эркакдан кам-
роқ бўлмаса керак. Бизнинг ҳакимлардан 
бири айтадики: “Биз Америка ва Фаран-
сиё аёлларининг ихтиролари мушоҳада-
сини кейин билдикки, аёлнинг тушуниш 
даражаси эркакникидан кам эмасдир”. Ва 
сизларнинг Пайғамбарингиз ҳам буюр-
дики, “Талаб ул илму фаризатун ала 
кулли муслимин ва муслиматин”, яъни 
“Илм олиш ҳар бир мусулмон эркак ва 
аёлга фарздир”. Аёлларнинг тарбияти 
фойдали бўлиб, “Ман жаа бил ҳасанати 
фалаҳу ашру амсалиҳа”, яъни “Кимки 
яхшилик келтирса, унга ўн баробар...” 
оятининг ҳукмига кўра, яхши амалларга 
эга бўлишлик вожибдир. Негаки, яхши 

амаллар, яхши ахлоқсиз мумкин бўл-
майдир. Яхши ахлоққа кейинроқ эга бў-
лишлик ҳам “Мин баъди муқаддимат-ул 
вожиб”, яъни “Вожиб бўлган амалларнинг 
биринчиларидандир”. Бирор кимса ҳам 
тарбиясиз яхши ахлоқ соҳиби бўлмайди. 
Бизнинг биринчи тарбиямиз оналаримиз 
тарафидандир, уларнинг ўзлари тарбия 
кўрмаган бўлсалар, биз ҳам уларнинг 
ёмон тарбиясидан ҳамиша ёмон ах-
лоқ эгаси бўламиз. Шу сабабли донолар 
бизнинг оламни инсоният доирасидан 
ташқарида, деб биладилар. Юртнинг 
бахтсизлиги, заминнинг саодатсизлиги-
дирки, аёллар у ерни таълим ва тарбия 
шарафидан маҳрум қиладилар”. 

 Асар қаҳрамони миллат аёллари-
нинг таҳсил олмаслигини, ўқимаслигини 
“юртнинг бахтсизлиги, заминнинг сао-
датсизлиги” даражасида оғир фожиа деб 
биляпти. Юрт бахтсизлигининг, замин 
саодатсизлигининг олдини олишнинг 
ягона йўли — миллат аёлларини илмли 
қилишдир. Абдурауф Фитрат энг оғриқ-
ли саволларга жавоб излаш жараёнида 
миллат истиқболи ҳақида қайғуради ва 
Фарангининг тилидан шундай дейди: 
“Агар яна бир оз муддат эски ғафлатин-
гизни давом эттирсангиз, дин ва милла-
тингизнинг ғамини емасангиз, шараф ва 
номусингизнинг муҳофазасини ўйлама-
сангиз, меҳрибон она Ватанингизнинг 
ҳуқуқини унутсангиз, жаҳонгир Темур 
бобонгизнинг шаъни ва иззатига хиёнат 
қилсангиз, бу мужассамани ваҳималар 

доирасидан ҳам чиқариб ташлаб, ном- 
нишонсиз, шарафсиз, иззатсиз роҳат 
уйида азал-абад ухлаяжаксиз!”

“Миллатнинг ғамини емоқ” учун ин-
сон маърифатли бўлиши шарт. Аслида, 
маданий савияси, тили ва адабиёти бос-
қинчиларникидан бир неча поғона ба-
ланд бўлган ўзбек халқининг мағлубияти 
нимада эди? Бу оғриқли савол қалби бе-
дор зиёлиларни, буюк жадид боболари-
мизни мудом қийнади. 

 “Ҳиндистонда бир фаранги ила бухо-
роли мударриснинг жадид мактаблари 
хусусинда қилган мунозараси” асарининг 
хотимасида муаллиф шундай дейди: 
“Бухоро бизнинг муқаддас Ватанимиз-
дир, Бухоро бизнинг меҳрибон онамиз-
дир. Бухоро бизнинг нашъу намо жойи-
миз, Бухоро бизнинг саждагоҳимиздир, 

Бухоро бизнинг азиз маъшуқимиздир, 
Бухоро бизнинг жонимизла баробар 
маҳбубимиздир, Бухоро биздандир, биз 
Бухородан. Бас, бу қадар ғафлат ва 
танбаллик, бехабарлик ва жоҳилликда 
ўтирганимиз. Бу дини мубинимизнинг 
нобуд бўлишини, бу муқаддас ватани-
мизнинг поймол этилишини камоли ша-
рафсизлик билан қабул қилганимизни на 
шариат, на урф-одат қабул қилмайди”.

Жадид боболаримизнинг ижтимоий-
сиёсий, маданий-маърифий, ғоявий-
мафкуравий тамойилларининг бош 
мақсад-муддаоси халқни мустамлака 
зулмидан озод қилиш, оилани ва аёл-
ларни хурофот ботқоғидан қутқариш, 
ўсиб келаётган ёш авлоднинг маъна-
вий савиясини юксалтиришдан иборат 
эди. Улар замонавий тараққиёт йўлини 
миллий давлатчилик асосларини яра-
тиш, эркин жамият қуришдан иборат 
деб билдилар. Фитрат домланинг фик-
рича, “Агар динға, Ватанға, молға, 
жонға, авлодға муҳаббатингиз бўлса, 
агар диннинг халос бўлиши, шариат-
нинг ривожи, Ватан ободлиғи, авлод-
нинг тинчлиги, яхши ном қолдириш-
нинг чорасини хоҳласангиз, сизнинг 
иложингиз, аввало, касби маорифдир. 
Қобилиятлиларни таҳсил учун ўқишга 
юборинг”. 

Миллий ва умуминсоний қадриятлар 
замон ва маконга мос равишда такомил-
лашиб боради. Улар тарихий, миллий ва 
умуминсоний тараққиётнинг ўзига хос 
жиҳатларини ўзига “сингдиради” ва улар 
ҳисобига қадриятлар бойиб боради. 
Халқ, миллат ўз тарихий хотирасини тик-
лагани, маданий меросини ўзлаштирга-
ни сари руҳан бойийди, бақувват бўлади, 
ундан илҳом олади, истиқлолга интилиб 
яшайди. 

Профессор Д.Алимова жадидчилик 
ҳаракатини таҳлил қилар экан, шундай 
фикрга келади: “Ўтмишга назар солиб, 
уни ўрганиб, ўз даврини таҳлил қилган 
жадидлар ўз Ватанининг келажаги ло-
йиҳасини туза билдилар, унинг ривож-
ланиш йўлларини режалаштирдилар. 
Уларнинг деярли барчаси олий диний 
таълим олганлари, Жомий, Навоий, Фу-
зулий шеърияти, қадимги Шарқ мута-
факкирларининг фалсафий асарлари 
руҳида тарбияланганлари ҳолда, ўз би-
лимларини чет эл маданияти, жумладан, 
ҳам Шарқ, ҳам Ғарб маданияти ютуқлари 
билан бойитдилар”. 

 Дарҳақиқат, жадидлар томонидан 
йўлга қўйилган нашрлар, яратилган ба-
диий, тарихий ва фалсафий, адабий 
асарлар миллатнинг уйғонишига асос 
бўлди. Бугун мамлакатимизда буюк жа-
дидларнинг барча олий мақсадлари, 
орзу-умидлари амалга ошаётгани ёш-
ларимизга янги имконият эшикларини 
очмоқда. Президентимизнинг ташаббу-
си билан бошланган янги Ўзбекистон-
ни бунёд этиш ғояси асосида амалга 
оширилаётган оламшумул ислоҳотлар 
замирида оилани мустаҳкамлаш, хотин-
қизларнинг жамиятдаги мавқеини юксал-
тириш каби буюк мақсадлар мужассам.

 Аёл, она, оила — муштарак тушун-
чалар сифатида миллатнинг ғурурини, 
ор-номусини англатади. Улар ҳар доим 
вобасталикда миллатнинг обрў-эъти-
борини сақловчи омил ҳисобланади. 
Шунингдек, оила маънавияти миллий 
масъулиятни ҳам англатади. Асрлар 
давомида аждодлар томонидан мерос 
бўлиб келаётган моддий, маънавий бой-
ликларни — урф-одат, анъана ва қад-
риятларни асраш, кейинги авлодларга 
етказиш, ёшлар онги ва қалбига сингди-
риш, уларда миллий ўзлик туйғуларини 
ривожлантириш, миллатнинг жаҳон та-
маддунидан муносиб ўрин эгаллаши-
да ўзининг меҳнати, салоҳияти билан 
фидойилик кўрсатиш зарурлигини анг-
лаб етиш ва уларни амалиётга татбиқ 
этишда миллат оналарининг ҳиссаси 
беқиёсдир. Қадим замонлардан бошлаб 
баркамол инсонни шакллантиришнинг 
асосий мезони сифатида ақлий етуклик, 
соғлом фикр, юқори истеъдод, ижодкор-
лик, яхши хулқ, юртга садоқат тарбияси-
ни шакллантириш тушунилган. 

Президентимиз таъкидлаганидек, 
“Аёлни эъзозлаш эзгулик ва адолат ме-
зони”, деган ғояни ҳаётга татбиқ этиш 
мақсадида аҳолимизнинг қарийб ярмини 
ташкил этадиган аёлларнинг қонуний ҳу-
қуқ ва манфаатларини таъминлаш, хотин-
қизларнинг жамиятдаги ўрни ва нуфузи-
ни ошириш, истеъдоди ва қобилиятини 
рўёбга чиқариш, оналик ва болаликни 
ҳимоя қилиш давлат сиёсатининг марка-
зига қўйилди. Хотин-қизларнинг давлат 
бошқарувидаги ўрнини тобора кучайти-
риш бўйича чора-тадбирларни белгила-
дик. Мамлакатимиз бошқарув тизимида 
аёлларнинг улушини 33 фоизга етказдик. 
Юртимиз бўйича 1,5 мингга яқин хотин-
қиз мутахассис турли даражадаги раҳбар-
лик лавозимларига тайинланди”. 

 Жадидлар миллатнинг “саодатини 
чин кўнгилдан истаган” эдилар. Шу улуғ 
мақсад йўлида умрларини тикдилар. 
Улар миллатнинг маънавий юксалиши-
да, фарзандларнинг комил инсонлар 
бўлиб улғайишида оилани муҳим та-
раққиёт ва ёруғ истиқбол остонаси деб 
билдилар. Зеро, чинакам маърифатли 
миллат ўзининг инсон сифатидаги қад-
рини, миллий қадриятларини, миллий 
ўзлигини ҳис қилиш, эркин ва озод мам-
лакатда яшаш бахт эканлигини англайди 
ва қадрлайди. Маҳмудхўжа Беҳбудийдан 
бошлаб, Исҳоқхон Ибрат, Абдурауф Фит-
рат каби буюк жадид олимлари, шоиру 
адибларининг наздида мамлакатнинг 
куч-қудрати, сиёсий-иқтисодий барқа-
рорлиги, энг аввало, фуқароларнинг 
маънавий-маърифий салоҳияти билан 
белгиланади. Шунинг учун ҳам, уларнинг 
асарларида оила ва хотин-қизларнинг 
маънавий-маърифий юксалиши хусуси-
да олға сурилган ижтимоий-сиёсий ва 
ҳуқуқий-ахлоқий қарашлар ўз қадр-қим-
матини ҳеч қачон йў-
қотмайди. 

Жадид боболаримизнинг миллат аёлларини 
маърифатли қилиш орзулари

Яқинда Деҳли шаҳридаги Жавоҳарлаъл 
Неру университетида “Ўзбекистон — 
Ҳиндистон: илмий-маданий ҳамкорлик 
— миллий ва умуминсоний қадриятлар 
интеграцияси” мавзусида халқаро 
илмий-амалий конференция бўлиб 
ўтди. Анжуман доирасида Ўзбекистон 
Миллий университети профессори, 
филология фанлари доктори Раъно 
Сайфуллаеванинг ҳинд ва инглиз 
тилларида Ҳиндистонда чоп этилган 
“Ўзбек жадидлари асарларида миллий 
тараққиёт тамойиллари” номли 
рисоласининг тақдимоти ўтказилди. 
“Мен келажакда ўзбек жадидларининг 
асарларини ҳам ҳинд тилига ўгириш 
ниятидаман”, деди тақдимотда таржимон, доктор Шаменаз Бано.


